
1. SARRERA 

Gaur egun, oso ohikoa da gure hiriko kaleetan eskaletasun egoeran dauden pertsonak ikustea. 

Dirua eskatzeko hainbat modu bereiz ditzakegu soilik bistaz, instrumentu musikalak jotzen, 

abesten, txotxongilo antzezlanak eskaintzen, giza-estatuaz mozorrotuz etab. Izan ere, gu 

Donostiako kaleetan aurkitzen ditugun eskaleetan zentratuko gara, etorkinengan arreta jarriz eta 

ikerketa egoera honen aurrean, jendeak burutzen dituen jarrera ezberdinak aztertzera bideratuz. 

1.1 MOTIBAZIOAK ETA ZERGATIAK 

● Gure bizi esperientziatik hasita, zalantza eta jokaera ezberdinak dauzkagu eskaleen aurrean 

pasatzean: batzuek ikusiko ez balituzte bezala egiten dute eta beste batzuek agurtzeko 

saiakera egiten dute. Hortik abiatuta, eskaletasun egoeran dauden pertsonen aurrean 

jendearen jarrera orokorrak eta zergatiak eta eskaleen bizipenak kezkatzen gaituzte. 

● Oro har, uste dugu ez dagoela haienganako enpatiarik; ez dira pertsona gisa kontsideratzen. 

Ikustezinak dira.  

● Haien inguruan hitz egiten den gutxietan, kanpotik jartzen zaie ahotsa. Horren aurrean, guk 

errealitatea (euren ibilbidea, bizitzarekiko duten ikuspegia….) lehen pertsonan ezagutu 

nahi dugu, haiei ahotsa emanez. 

 

2. HELBURUAK 

● Eskale etorkinei ahotsa ematea; haien bizi esperientziak ezagutzea eta ezagutaraztea. 

Gure errealitatearekiko bizipen ezberdinak dituztela kontuan hartuz, hauek ezagutzea 

garrantzitsu bihurtzen da, errealitate bat eta bakarra ez dagoela ikusiz.  Bizi esperientziaren 

baitan honako faktoreei erreparatuko diegu: 

○ Eskaleen bizitzako ibilbidea 

○ Eskaleen arteko harreman sareak  

○ Hiritarrekin duten hartu emana 

○ Bizitzarekiko duten ikuspegia: haiekiko aurreiritzien pertzepzioa, motibazioa, 

esperantza... 

● Eskaletasun egoeraren baitan etorkin izateak zenbaterainoko eragina duen aztertzea. 

Hain zuzen ere, eskale izateaz aparte, immigrantea izateak haien bizitzengan eragina duen 

ala ez ikertzea (alegia, diskriminazio bikoitzarik pairatu egiten duten edo ez behatzea). 

 

3. METODOLOGIA 

Aurkeztutako ikerketa lana aurrera eramateko eta azaldutako helburuak betetzeko, metodologia 

kualitatibo batengana jo izan da. Hau da, inplikatuta dauden pertsonen iritzien, pertzepzioen, 

esperientzien eta inpresioen analisian oinarrituz. Modu honetan, proposatutako ikerketa teknikak 

honako hauek dira: berrikuste bibliografikoa eta bigarren mailako iturrietakoa eta elkarrizketa 

sakonak. Aipatzekoa da ikerketa proiektu honetan zehar egindako metodologia hiru elkarrizketa 

eta hiru behaketa formaletan oinarritu izan dela, nahiz eta hainbat elkarrizketa informalak eta 

nolabait bat-batekoak egin izan diren. 

BERRIKUSKETA BIBLIOGRAFIKOA 

Gure helburuetan murgiltzeko eta ikergaia ikuspegi zabalago batetik heltzeko, ezinbestekoa da 

gaiaren inguruan dauden lanak lantzea eta abiapuntu gisa hartzea; ikerketan berriak ez baikara.  

Bibliografia lan osoan zehar erabili dugun bitartekoa da, jorratuko dugun gaiaren inguruko 

informazio gehiago eduki nahian. Hasteko, esan beharra dago ez dugula eskaletasuna eta 

immigrazioaren arteko harremana ikertzen duten lan antropologorik topatu; baina dena dela, 

immigrazioa jorratzen duten zenbait lan abiapuntutzat hartu ditugu, marko teorikoan garatuak 

agertuko direnak. 

ELKARRIZKETAK 

Egoera gertuago ezagutzeko asmoz, elkarrizketak aurrera eramatea erabaki dugu. Alde batetik, 

kalean dirua eskatzen ari diren etorkinei elkarrizketa zehatz bat egin izan zaie haien errealitatea, 

sentsazioak, sentimenduak, jasotzen dituzten trataerak eta abarrekoak ezagutzeko helburuarekin. 

Bestalde, kalean dabilen jendeari galdeketa bat pasatu izan zaie haiek eskaleengan duten 

pertzepzioa jakiteko. Bi kasu hauetan, bai eskale etorkinei bai kalean dabilen jendeari dagokionez, 

bi galdeketa ezberdin egin dizkiegu. 

Kalean dirua eskatzen ari diren etorkin perfil mota ezberdineko pertsona indibidualei egin izan 

dizkiegu elkarrizketak. Hain zuzen ere, dirua eskatzeko modu ezberdinak daudela kontuan hartuz, 

eskale perfil mota desberdinak daudela ondoriozta dezakegu eta modu honetan, bakoitzak bizi 

duen errealitatea berezitasun propioak izango dituela. Elkarrizketen prozedura orokorrari 

dagokionez, aurretik Donostiako bus geltokian behatutako bi pertsonei egin izan zaie eta 

hirugarrena, Egia auzoko spar supermerkatuaren atean kokatua zegoen pertsona bati. Izan ere, 

aipatzekoa da bat-bateko elkarrizketak ere burutu egin izan direla.  

Elkarrizketatuen profilak: Behaketarekin batera, hainbat elkarrizketa egin ditugu Donostiako 

kaleetan dirua eskatzen aritzen diren pertsona desberdinekin, konkretuki hiru pertsonekin, nahiz 

eta lehen esan bezala, elkarrizketa motz batzuk izan ditugun beste eskale desberdinekin. 

Elkarrizketak analizatzen hasi aurretik, komenigarria iruditzen zaigu burutu ditugun 

elkarrizketetan parte hartu dutenen pertsonen profilak zehatzea eta azaltzea. Elkarrizketak 

anonimoak diren heinean, hiruren izenak aldatuak izan dira euren anonimatua gordetzeko. Honen 

harira, aipagarria suertatzen da esatea elkarrizketa hauek egin aurretik taldearen ideia atzerritik 

etortzen ziren pertsona eskaleen egoerari ikusgaitasun gehiago ematea zela, baina behatu dugun 

ikerketa eremuan, oso zaila suertatu zaigu haiekin komunikatzea lengoaia zailtasunak izan direla 

eta, gehienek ez baitzuten ez euskaraz ez gazteleraz hitz egiten ez ulertzen. Modu honetan, hiru 

izan dira atzerritik etorri izan diren pertsonak haien egoeraz informazioa eskaini izan digutenak: 

● Miguel: 42 urte dituen gizon portugaldarra da. 18 urterekin umezurtz geratu zen eta inongo 

laguntzarik gabe bere bizitzan  berak bakarrik aurrera egin behar izan zuen. Izozki fabrika 

batean lan egin ondoren, Donostiara abiatu zen bizitza on baten bila. 

● Marina: 54 urteko emakume errumaniarra da. Ama da eta bere semea Errumanian bizitzen 

dago Marinaren ahizparekin. Diru arazoak zirela eta, Donostiara joan zen lan bat lortzeko 

asmoz eta bertatik lortutako dirua bere semeari bidaltzeko helburuarekin. 

● Anna: 48 urteko emakume hungariarra da. Bere senarrarengandik genero indarkeria 

jasaten zuenez, bere etxetik joan zen eta Donostiako kaleetan amaitu zuen dirua lortzeko 

asmoz eta hala, bere bizitza aurrera jarrai dezan. 

 

 

Kontuan hartu beharrekoak: botere harreman honen baitan gu pribilejio egoeran gaude eta haien 

egoera eta ikuspegia ezagutu ahal izateko ezinbestekoa zaigu horizontaltasun egoera bat bermatzen 

saiatzea, konfiantza minimo bat lortuz errazagoa egingo baitzaigu gertutasun egoera bat sortzea. 

Horretarako eskalea eroso sentiarazi behar dugu, eta gure asmoak argi utzi, gaizki ulertuak ez 

egoteko eta erasotuak sentitu ez daitezen. 

BEHAKETAK 

Metodologia teknika hau ezinbestekoa zaigu ez soilik eskale etorkinek daukaten jarrera behatzeko 

baizik eta kontrako egoeran, hain zuzen ere, botere harreman honen goiko posizioan daudenek 

daukaten erantzuteko modua ikusteko, zein den nagusitzen den joera zehazteko.  

Behaketa kanpotik egitea erabaki dugu, hau da, eskaleek bizi duten egoera eta kaletik paseatzen 

dabilen pertsonen jarrerak kanpotik behatuz. Lehen aipatu bezala, burututako hiru behaketetatik 

bi Donostiako bus geltokian egin izan dira eta hirugarrena berriz, Gros auzoko Enrique Casas 

enparantzan.  

 

4. MARKO TEORIKOA eta AURREKARIAK 

4.1 ESPAINIA, EMIGRAZIOTIK IMMIGRAZIORA  

Espainian 1999. urtean egon zen immigrazio joerari dagokionez, Sagrario Martinez Berrielek 

“España, el camino de la emigración a la inmigración” testuan (1999, 187) azaltzen duen bezala, 

Bigarren Mundu Gerra ondoren Europa barruan zeuden migrazio fluxuen norabidea europar 

herrialdeek euren artean duten garapen maila desberdintasunak zehazten du. Honekin batera, 

migrazio zikloa aldaketa sozial garrantzitsu bat da, zeinek orainaldian dauden jarrera xenofobo 

zein solidarioak ez direnak analizatzea ahalbidetzen duen. 

Espainian, immigrazioaren gaia Estatuaren erdiguneko kontua bihurtu izan da eta horrekin batera, 

Europar Batasunarekiko harremanaren ardatz nagusia. Hain zuzen ere, 2000.urtean, Espainian 

Atzerritartasunaren Legea onartu zen eta zenbait eztabaida parlamentario ondoren, estatuak 

Europako lege aurrerakoiena onartu zuen. Lege honek atzerritarrei eskubide zein askatasun 

handiak eskaintzen dizkio. Legea onartu eta hilabete bat pasa ondoren, 1999.urteko ekainaren 1ean 

baino lehenago Espainian zeuden immigranteak erregularizatzeko arazoak hasten dira. Gainera,  

bertan bizitzeko legezko paperak ez dituzten atzerritarren kopurua gero eta handiagoa bilakatzen 

ari zen (Berriel 1999, 188). 

Autoreak esaten jarraitzen duen moduan, komunikabideak (oro har, telebista), eztabaida soziala, 

maneiatzen diren zifrak eta atzerritartasunaren gaia proiektatzen diren bitartekariak dira. Guzti 

honek bi ikuspegi nagusi aurkezten ditu: alde batetik, lehenengo ikuspegiak xenofobiaren eta 

immigrazio ez komunitarioaren ondorioz sorturiko liskarrak herritar lokalen arteko frogak 

aurkezten ditu. Atzerritarrak arrotz bezala kontsideratzen ditu eta haiek etortzearen beldur agertzen 

da, mugak irekitzearen beldur, alegia. Hau defendatzeko aberriaren kontzeptua erabiltzen da, 

immigrazioak hura kolokan jartzen duela defendatuz. Bestalde, bigarrenik ONU-ren irizpenak 

jarraituz, honek immigrazioaren beharrezkotasuna defendatzen du. Hain zuzen ere, lurraldea 

zahartzen ari dela eta langile gazteen beharra sustatu behar dela lurraldea aurrera eraman ahal 

izateko argudiatzen du. Honekin batera, immigrazioa jaiotze tasa handitzeko laguntzaile bezala 

ere ikusia dago ikuspegi honetan, azken urteotan mediterraneo ondoan dauden lurraldeen jaiotza-

tasa oso txikia baitzen garai hartan, hots, duela 20 urte. 

Immigrazioaren aldeko edo kontrako jarrerak alde batera utzita, objektiboak diren datuak aztertuko 

ditugu, kontuan izanda, datu hauek 1999.urtekoak direla. Europak 7 milioi atzerritar baino gehiago 

ditu eta datu honek Europar Batasuneko lurralde garatuenen %9 eta %16ko immigrante 

proportzioa aurkezten du biztanleria totalaren aurrean. Espainian, proportzio hori %2koa zen 

Andaluzia, Kanariak, Levante, Madril eta Bartzelona atzerritar gehien jasotzen dituzten lurraldeak 

izanik. Horietako immigrante gehienek etxeko zerbitzuetan, zerbitzu pertsonaletan (oro har, 

ostalaritzan) eta nekazaritzan lantzen dute (Martínez Berriel 1999, 189). 

Nahiz eta orain aztertutako datuak oso azpimarragarriak ez izan, nahiko deigarri bihurtzen dira, 

zeren duela 40 urte Espainiatik emigratzen zuen pertsona kopuruak oso handia baitzen. Modu 

honetan, ikus daiteke nola Espainia emigratzeko joera izatetik immigrante gehiago jasotzera pasa 

den. Hain zuzen ere, XIX. mendean Espainiak bere azken koloniak galtzen ditu eta emaitza 

moduan emigrazioa bultzatzen da (Martínez Berriel 1999, 189). 

Espainiako migrazio fluxuei erreparatuta, emigrazioa zein immigrazioa Espainiako historian 

osagarriak eta alternatiboak diren bi bitartekari dira. Kasu batzuetan, emigrazioaren aurkako 

arauak ezartzen dira eta atzerritarren sartzea errazten da, honen arrazoi nagusiena Espainiako 

baliabideak esplotatzeko espainiarren kopuru murritza litzateke. Aitzitik, beste batzuetan mugak 

irekitzen dira lurraldea uzteko helburuarekin eta modu honetan lurraldearen barruan enplegu 

faltaren inguruan sortzen diren liskarrak ekiditzeko, beste lurralde batera joateko erraztasuna jarriz 

(Martínez Berriel 1999, 191). 

Garai hartan, Espainian ekonomiaren aldi berri bat hasten da. Europak, zeinek bere ekonomia 

industriala biztanleria mugimenduen arabera garatu izan zuen, XIX. mendearen amaieran eta XX. 

mendearen hasieran, antzinako Sobietar Batasunaren eta bere ingurune geografikoko lurraldeen 

desintegraziotik eratorritako korronte berri batzuk ezartzen ditu (Martínez Berriel 1999, 193). 

Espainiako immigranteak euren antzinako inperio kolonial eta kulturaletik datoz. Gehien bat 

Latinoamerikatik eta Magrebetik eratorritakoak. Martínez Berriel autoreak dion bezala (1999, 

193), historiaren memoria ez da maila instituzional batean existitzen eta are gutxiago gizarte 

multzoan. Hain zuzen ere, legezko paperak dituzten immigranteak ez dira ezta izendatzen eta 

badirudi ez dutela xenofobia bultzatzen, lokalen eta turisten kontrako oposizioa izan ezik. Azken 

liskar honi dagokionez, hots, lokalen eta turisten artean ematen denari buruz, normalean lokalek 

esaten dute turismoak arazo ekologistak ekartzen dituela, kontsumo masiboaren ondorioz. Zentzu 

honetan, autoreak esaten jarraitzen duen bezala, klase sozialak aspektu arrazialak baino garrantzi 

handiagoa hartzen du. Hain zuzen ere, elitekoa izanik ez dira hainbesteko kritikak jasotzen, baina 

klase sozial baxukoa izanda eta gainera kanpotarra, jaso izango diren kritikak handiagoak izango 

dira. 

Honen harira, Espainian xenofobia gehien jasotzen dituzten tokiak pobrezia eta kriminalitate 

handia dituzten tokiak dira. Espainian, bazterkeria eta immigrazioa biltzen den tokietan hedatzen 

da. Bestalde, xenofobia eta bazterkeria jasotzen duen beste kolektibo bat etxeko zerbitzuetan 

lantzen duten emakume immigranteek osatzen dute, hauetako gehienak jatorri hegoamerikarra 

dute. Migrazio fluxu honen arrazoia emakume espainiarrek biztanleria aktiboan duten sarbidean 

aurkitzen da. Modu honetan, emakume hauek etxeko ekonomian duten ausentzia estaltzeko 

atzerriko immigranteaz baliatzen da estatua (Martínez Berriel 1999, 194). 

Modernitateak, zeinetan orain Espainia kokatzen den, feminitatea, indibidualismoa eta urbanismoa 

esan nahi du, zeinek aldi berean jaiotze, zahartze eta immigrazio tasaren kontrola ekartzen duen. 

4.2.  IMMIGRAZIOA ETA ESKALETASUNA 

Migrazioaren fenomenoaz jardun ondoren, honek txirotasuna eta beraz, eskaletasunarekin duen 

loturaz arituko gara. Izan ere, migrazioen gehiengoa behartuta gertatu ohi da, arrazoi ekonomiko 

zein politikoak direla eta. Ekonomia eta oro har, gizarte kapitalista mundu mailan globalki 

egituratua dagoen honetan, herrialde txiro eta aberatsen artean alde handiak daude. Merkantziek 

eta kapitalek era askean zirkulatzen dute han hemenka, etengabeko fluxuan daudelarik; baina haien 

herrialdeetan ez dituzten aukeren bila dauden etorkinek, ordea ez dute horretarako aukerarik. 

Aitzitik, etorkin masa horrekiko ukapena eman ohi da helmuga diren herrialde garatuetan, 

bertakoen eta etorkinen eskubideen inguruko eztabaidak piztu ohi dira... Amerikako Estatu 

Batuek, Europar Batasunak edo Japoniak haien merkatu gailentasuna bermatzeko ezartzen duten 

blindatze sozioekonomikoak atzerritarren harrera ekiditen du, bakarrik kopuru jakin baten etorrera 

onartuz. (Alcaide 2001) 

Espainian XX. mendearen azken eta XXI.eko lehen urteetan arazo handienetako bat zen 

immigrazioarena, batez ere immigrazio ilegalarena. Gehienetan immigrazioa krisiekin lotuta egon 

ohi zen eta etortzen zirenak txiroak ziren. Hasieran diru apur batzuk irabazi arren, jatorrizko 

herrialdeetan sorturiko zorra ordaindu behar izaten zuten eta horri ilegaltasun egoerak suposatzen 

dituen arazoak gehituta, denbora gutxian dirurik gabe eta bazterkerian amaitzen dute etorkin 

askok. Egoera horri aurre egiteko bideetako bat eskale bihurtzea izaten da, prostituzioa 

(emakumeen kasuan) eta delinkuentziarekin batera. (Alcaide 2001) 

Nolanahi ere, fenomenoa ez da berria, ehun urte atzerago, XIX. mendearen amaieran ere 

“normala” zelarik, Madril eta Bartzelona bezalako hirietan batez ere. Horren seinale da Espainiako 

literaturan On Kixote eta Lazarillo de Tormes bezalako lan esanguratsuetan eskaleak agertzea. Bi 

garaietako ezberdintasun handiena eskaleen jatorria da, baina oro har, fenomenoa mantendu eta 

erreproduzitu izan da azken hamarkadetan zehar. Garai hartan, arrazoi indibidualak eta orokorrak 

bereizten zituzten; lehenen artean heziketa falta, alkoholismoa, desordena genetikoak, kezka 

politiko eta erlijiosoak kokatu izan dira, besteak beste; eta orokorren artean gaixotasunak, 

ondasunen gorabeherak, gelen osasun baldintza kaxkarrak, eta gehiegizko immigrazioa (Alcaide 

2001). 

4.2.1 EGUNGO TESTUINGURUA 

Ikusi dugun bezala, beste kausa batzuk egon daitezkeen arren, pobrezia da eskaletasunaren kausa 

nagusia. Espainian 1990 eta 1991 urteetan 8,5 milioi pertsona zeuden pobrezia egoeran eta milioi 

erdia baino gehiago muturreko txirotasun egoeran. Pertsona txiroengan ematen dira hutsune eta 

arazo handienak, langabezia, analfabetismoa, toxikomania eta delinkuentzia, kasu; hitz gutxitan 

esanda, bazterkeria (Alcaide 2001). Talde horren barruan etorkinak zati txiki bat besterik ez dira, 

baina desabantaila handiko egoera bizi dute: 

“[ [...]si bien, en el conjunto de la población en situación de pobreza, la población 

inmigrante conforma un sector minoritario, cabe anotar que, desgraciadamente, la 

situación global de los gitanos pobres y de los extranjeros (magrebíes, subsaharianos, 

sudamericanos y procedentes de los países del Este de Europa) es "muy problemática y de 

gran desventaja con relación al conjunto de pobres” (Alcaide 2001) 

Ez dago eskaleen integrazioaren alde egiten duen faktore sozialik, atzerritarrak edo bertakoak 

izanda ere. Hala ere, bien artean alde esanguratsu bat dago, bertako txiroek herritartasuna dela eta 

eskubide osoko pertsonak direla, eta atzerritarrak, aldiz ez. Hori dela eta, lehen adierazi bezala, 

delinkuentzia, prostituzioa eta eskaletasuna izaten dira haiek aukeraturiko bideak, bizitzarekin 

aurrera egitea erabakitzekotan. Guk azken hau landuko dugu, ugariena ez den arren -justu 

kontrakoa-, ikusgarriena delarik; edozein ordu eta lekutan aurki daitezke eskaleak, ezkutatu gabe, 

ez ordea gaizkile edota prostitutak. Eskaletasuna ezabatzen saiatzeko badaude erakunde publikoek 

zein instituzioetatik kanpoko elkarteek martxan jarritako laguntza eta bestelako programak 

eskaleei lana topatzeko edota aterpe zein jantokiak eskaintzeko (Alcaide 2001). Nolanahi ere, 

badira batzuk eskaletasunera mugatzen direla laguntza sare horretan parte hartu gabe: 

“Sin embargo, existe un sector de personas que ejercen la mendicidad ambulante en la 

calle y en los transportes públicos tales como nativos, por lo general drogodependientes o 

enfermos, e inmigrantes, por lo general, bosnios y gitanos rumanos y portugueses, que 

poseen un determinado grado de organización en cuanto a itinerarios y recorridos. En 

este estado de cosas, cabe preguntarse si para algunas personas la mendicidad es una 

profesión. La respuesta —con ciertas reservas y no menos dudas— parece ser que sí, 

aunque no sea ésta la actitud del sector mayoritario de esta población, situada en los 

límites de la pobreza extrema y de la marginalidad”. (Alcaide 2001) 

 

4.3. ESKALETASUNAREN BARRENEAN 

4.3.1. EGOERA EUSKAL HERRIAN 

Patxi Meabek 2017ko maiatzaren 30an Noticias de Gipuzkoa aldizkarian argitaratu zuen “La 

mendicidad… ¿y a mí qué?” artikuluan azaltzen zaigun lehenengo ideiari erreparatuz, eskaletasuna 

gure artean antzeman egiten den errealitatea da eta Euskal Herriko eremuaren baitan kokaturik, 

hainbat leku edo herrialdeetara zabaldu egiten ari da eta uste dugun baino herritar gehiagori eragin 

egiten dio. 

Artikulu beran azaldu egiten zaigun bezala, pobrezia egoerak gure lurraldean txertatu egin dira 

hainbat lekuetako errenta nibelaren berreskuratzearekiko at egonik. Eusko Jaurlaritzaren datuen 

aburuz, 2016. urtean 107. 178 pertsonek pairatu egin zuten pobrezia egoera larriak; honek EAEko 

%4.9a errepresentatzen duelarik.  Aipatu beharra dago hainbat kaudimen eta fidagarritasun 

kontrastatutako organismo ezberdinek, lan anitzak egin izan dituztela iritzi publikoaren aurrean; 

Encuesta de Pobreza y Desigualdades Sociales (EPDS) analisiak, Asociación de Directores y 

Gerentes de Servicios Socialesek zuzendutako Informe sobre el Estado Social de la Nación 2017-

an ikertutako datuak edota Cáritas-ek auziaren gainean egindako ikerketak, esate baterako. 

Artikuluan aipatu egiten diren lan hauen aburuz, nahiz eta “emergentzia soziala”-ren egoera 

gainditua egon, krisiaren urte latz eta gogorren ondorioz, pobreziaren mugatik beherago kokatu 

egiten den prekarietate, baliabide- eskasia nahiz lan- aukera falten eszenatokian instalatu izan da 

gure inguruan. Eskaletasuna honen bisualizazio handiena bada ere, kontsiderazio anitzak adierazi 

egiten dituzten eta publikotasunean hain esplizituki edo ez hain orokortasunarekin azaltzen diren 

beste hainbat forma limiteak egon badaude: elbarritako adineko pertsonak, sasi- abandonatu edo 

abandonatutako pertsonak, gabezia fisiko edo mentalak duten pertsonak, langabezia egoera 

luzearen biktimak edota beste hainbat, euren dependentzia egoerari uko egiten diotenak lotsa eta 

estima soziala lehenengo pertsonan sentitzeagatik, anonimatuan edota ahanzturan gelditu izan 

direnak. 

Kolektibo hauetan kokatzen direnen artean, immigranteen kopurua oso handia da (Europar 

Batasunaren kanpotik etorritakoak, konkretuki).  

Euren jatorrizko lurraldeen bizi- baldintzak latzak pairatzen jarraitzearen aurrean, ez dira gutxi, 

hemen (Euskal Herrian), segurtasun eza eta ezegonkortasunean bizitzea nahiago duten pertsonak, 

euren jatorrizko lurraldeetako pobrezia kronikoa bizitzea baino. Egoera hau behin barneraturik, 

hauetako ugarik ezin dute porrotaren sentsazioa saihestu.   

Gaur egungo krisi egoeraren testuinguruan (kontuan izanik eta ulerturik krisiak ez diola soilik 

egoera ekonomikoari erreferentzia egiten), kolektibo hauen artean ohikoenak suertatzen diren 

bazterkeria nahiz pobrezia egoerak lan, etxebizitza eta integrazio sozialaren gabeziarekin lotura 

oso estua daukate beste batzuen artean (higienea, adibide gisa). Ezin dugu ahaztu bazterkeria 

egoerak herritar eta politikaren arteko harremanetan nahiz elkarbizitzaren tratu normalizatuan 

eman egiten direla baita ere. Eurek arrotzak sentitzen dira baina baita guk ere eurekiko limosna 

ematen diegunean, beste arrazoi batzuen artean, kontzienteak garelako limosna emateak ez duela 

pobreziaren edo eskaletasunaren arazoa konponduko. Gure hiriko kaleetan eskatzen ari diren 

pertsona horiekiko pausu bat ematea falta da euren egoera ulertu ahal izateko, haiengana hurbildu 

ahal izateko eta euren duintasuna bermatu ahal izateko. 

Pobrezia, eskaletasuna edota eskalearekiko errefusak handitasun jarrera bat inplikatuko du beti 

baina eskalea atzerritara baldin bada, handitasun jarrera hau areagotu egiten da behin baino 

gehiagotan biktimaren erruduntasuna bilatu: “eurek dute errua”. 

Artikuluan azaltzen zaiguna berriro errepikatuz, azkeneko urte honetan (2017ari erreferentzia 

eginez), instituzio, alderdi politiko, sindikatu nahiz organizazio sozialen arteko debateak areagotu 

izan dira. Hala ere, aipatu beharra dago debate hauek talkak burutu izan dituztela eta beti ez direla 

helburu kontrastatuetan zentratu edo fokalizatu beharrak duten familia edo pertsonei laguntzak 

emateko programak bultzatzen saiatzerakoan. 

Izan ere, arazo honi aurre egitea ez dago soilik instituzio publikoen esku, herritarrok  auzi honen 

aurrean izan behar dugun kontzientzia kritikoa eta jarrera nahiz ekimenak eragin handia baitu. 

Kontziente izan behar gara gure gizartea inklusiboagoa izatearren ezer ez egiteak, errealitate 

sozialaren arduradunak egiten gaituela neurri batean.  

4.3.2. DONOSTIAKO DATUEI BEGIRADA BAT 

EAEko Eustat estatistika institutuak eskaintzen dituen datuei esker, etxegabeei dagokionez 

Donostian dagoen errealitatearen inguruko oinarrizko ideia bat geureganatzea posible izan dugu. 

Deskribapenarekin hasi aurretik, pare kontu argitzea beharrezko ikusten dugu: batetik, eskaleak ez 

daude kontabilizatuta, oso zaila baita eta ez baitauka inork bildua nor dagoen eskatzen eta nor ez; 

baizik eta etxegabeak  dira datuetan zenbatuta eta sailkatuta dauden bakarrak, estalpe edo bestelako 

baliabide propiorik ez dutenak; bestetik, etxegabeen artean, zentro edo aterpe ezberdinetan bizi 

direnen datuak bakarrik daude eskuragarri, kalean bizi direnak hortik kanpo geratzen direlarik; 

azkenik, azken datuak 2012an jasoak dira. Dena den, susmoa dugu etxegabeen gehiengo 

aterpeetan dagoela, epealdi batean edo bestean. 

Hortaz, datuek dituzten mugak kontuan izanik, Donostiaren egoeraren inguruko zenbait datu 

emango ditugu, Eustat-eko web orrian topaturikoak. Gipuzkoan guztira 623 etxegabe zeuden 

2012an eta haietako erdia baino gehiago, 393 Donostian. 2005etik 2012ra ia %10 igo zen, 360 

baitziren urte hartan. 

2012an Donostian zeuden horien artean, erdia baino gehiago, %58, atzerritarra zen eta gainontzeko 

%42 espainiarra. Honek era argian erakusten du, haien herrialdeetatik bizi hobe baten bila esku 

hutsik datozen pertsonak, aukera edo arrisku handiagoa dutela bizibidea ez topatu eta kalean 

geratzeko, etxerik gabe. Atzerritar etxegabeen artean (227 etxegabe 2012 amaieran) batez ere 

Afrika hegoaldekoak (%60.8) dira: Marokoak ia erdia (96, %42,3) eta beste asko aljeriarrak (42, 

%18,5). Gainontzeko %40aren artean Europakoak eta Amerikakoak daude, besteak beste, jatorri 

herrialde jakin bat nagusitu gabe. Badago datu bat bereziki adierazgarria egin zaiguna. Datuen 

arabera, Donostian 2012an ez zegoen Errumaniako eskale bakar bat ere, Ikuspegiren 2013ko 

barometroaren arabera (Martín eta Fouassier 2013, 21) errumaniarrak zirenean Gipuzkoara 

etorririko immigranteen artean, bigarren nazionalitate ugariena, %10.9 zirelarik. Bestalde, 

adierazgarria da datuen arabera etxegabeen %60 Afrika hegoaldekoak diren arren, eskatzen 

dagoen jendearen artean, herrialde horietako jenderik ez egotea. Pentsatzekoa da bizitza aurrera 

ateratzeko beste bide batzuk hartzen dituztela. Guk elkarrizketatu batek esan zigun berak ez 

lapurtzeagatik eskatzen zuela, eta eskatzen zuten gehienak bertakoak zirela, moroek (bere hitzetan) 

arropa lapurtu eta saltzen. 

Etxegabeen sexuaren eta adinaren inguruko daturik, ordea, ez dugu topatu Donostiari dagokionik, 

baina pentsa daiteke EAEko kopuruak, gehiago edo gutxiago, estrapolagarriak direla. EAEko 

etxegabeen %81 gizona da eta %19 emakumea. Hortaz, nahiz eta proportzioak alda daitezkeen, 

esan daiteke Donostian ere gizon gehiago daudela egoera honetan. Horrek ez du esan nahi eskatzen 

daudenen artean gizonak direnik gehienak, baina ikusi dugunaren arabera, esango genuke hala 

gertatzen dela. Adinari erreparatzen badiogu, EAEko datuek diote 18 urtetik 64 urte arte nahiko 

orekatua dagoela, 18-29ko tartekoak %35, 30-44 tartekoak %32 eta 45-64 tartekoak %32 direlarik. 

Beraz, esan daiteke adinean behera eginda, geroz eta etxegabe gehiago dagoela, aldea oso handia 

ez bada ere. Dena den, eskatzeko hautua egiten dutenen artean, gure inpresioa da gehien bat 

helduak direla, 40 urtetik gorakoak. Bestalde, %49.3-k hiru urte baino gehiago daramatza etxegabe 

egoeran, horrek kasuen erdian egoera hori behin behinekoa izatetik harago, iraunkorragoa dela 

erakusten duelarik. Hala eta guztiz ere, 2005etik 2012ra, krisialdiaren eraginez, 5 hilabete baino 

gutxiago zeramatzatenak 68etik 85era igo ziren, %25 zehatz-mehatz. 

 

 

 

 

 

 

 

 

 

Etxerik gabeko pertsonak, nazionalitateko herrialdearen eta ezaugarri sozio- demografikoen arabera1 

                                                
1 http://eu.eustat.eus/bankupx/pxweb/eu/euskara/-
/PX_3471_epsh01.px/table/tableViewLayout1/?rxid=fc5b5b55-2de0-4458-a89c-
2804bca3f1c7#axzz5FTdZFuA7 (azken aldiz maiatzaren 14an 13:59etan ikusia) 



14 
 

Amaitzeko eskale horien bizimoduaren eta baldintzen inguruko datu batzuk emango ditugu, hauek 

bai, Donostian kokaturik daudenak. Gehienak (192, %48.8) etxebizitza edo pentsioetan bizi dira 

eta beste asko (168, %42.7) ostatu kolektiboetan. Dena den, ez dugu topatu bi horien inguruko 

ezberdintasunik eta beraz, ez digute askorako balio. Otorduei dagokienez, bitxia den arren, gehiago 

dira beste ostatu batean otorduak egiten dituztenak (119) bere ostatuan egiten dituztenak (101) 

baino.  

Etxerik gabeko pertsonak gaua 
egiten duten lekuaren, ostatu 
propiorik gabeko denboraren 
eta ezaugarri sozio-
demografikoen arabera. 20122 

 

 

 

 

Azkenik, diru sarrera eta gastu nagusien inguruan topaturiko informazioa garrantzitsu iruditzen 

zaigu, etxegabeen fenomenoan murgiltzeko. Bostetik batentzat GKEren baten dohaintzek 

suposatzen dute diru iturri nagusia; %10 inguruk diru-sarreren berme errentatik (DBE) jasotzen 

dute diru gehien, beste %10ek lagun edo ezagunen laguntzetatik, eta beste batzuek kotizazio 

gabeko pentsioetatik zein bestelakoetatik. Hala ere, Donostia osoan 2012an baziren 71 (%18) 

etxegabe ez zutenak diru sarrerarik edo ez behintzat, estatistiketan jasotzeko moduko diru sarrera 

homologaturik. Pentsa daiteke horietako asko eskaleak direla. Gastuen artean, janaria izan ohi da 

gastu nagusia %70entzat, eta beste batzuentzat ostatua (42, %10.7), garraioa (38, %9.6) eta arropa 

(23, %5.8). 

 

 

 

 

                                                
2 http://www.eustat.eus/elem/ele0003300/tbl0003301_e.html (azken aldiz maiatzaren 14an, 14:02etan 
ikusia) 

Etxerik gabeko pertsonak diru-sarrera nagusiaren, gastu nagusi motaren eta ezaugarri sozio- demografikoen 
arabera. 20123 

 

4.3.3. GIZARTEAREN IKUSPEGI ETA AURREIRITZIAK 

 

Finlandian egindako iritzien azterketa batean topatu ditugu eta susmoa dugu Espainiar Estatuan 

ere antzeko iritzi eta eztabaidak egongo direla. Aipaturiko lehen herrialdean 2007an hasitako 

fenomenoa da eta hasieran interes mediatiko handia izan zuen eta jendeak errukiz, dirua eman zien 

arren, oso denbora gutxian eztabaida handia sortua zegoen auziaren inguruan. (Pitkänen 2010, 50) 

Orokorrean, eskaleen inguruko ikuspegia negatiboa izan ohi da, batzuk mugak ixtearen alde 

agertuz. Batzuk eskaleen alde daudenak zigortu edota zerga gehiago ordaintzea planteatzeraino 

iritsi dira, Ongizate Estatuko Gizarte Segurantza kolapsatzearen beldurrez. Debate interesgarria 

sortu izan da horren inguruan atzerritarrak jasotzen dituzte herrialde gehienetan. Gizartearen 

posizionamendu ohikoa atzerritarrak eskubide agente gisa ez hartzea izan da, laguntzak jasotzeko 

lana egin edo behintzat bilatu behar baita, eta zergarik ordaintzen ez duenak ez baitu iritzia 

emateko ahalmenik, ez eta laguntzak jasotzeko, herrialdean zergak ordaintzen dituztenek ez badute 

hala nahi (Pitkänen 2010, 51-52). Orokorrean, haien lanak eta horren fruituak suposatzen duen 

esfortzuaren inguruko kontzientzia daukatela nabaria da, eta beraz, esfortzu hori partekatzeko 

ukapena. Hortaz, eskubideen inguruan hierarkia argia markatzen da: 1- Lanaren bitartez diru 

sarrera handiak dituztenak, eta asistentziaren beharrik ez dutenak; 2- Bertako langabeak; 3- 

Etorkin langabeak; 4- Lana bilatzen ez duten etorkinak, hots, “merezi ez duten txiroak”. Gizarte 

Segurantzaren inguruko ikuspegia kontserbadorea da eta argi uzten du kontua: ez bazara 

hemengoa, ilaran azkena izango zara. (Pitkänen 2010, 53). 

4.4 LIMOSNAREN INGURUAN 

Gure egunerokotasunean limosna ematearen inguruko hainbat iritzi eta jarrera ezberdin topa 

ditzakegu, eztabaida sakon bat osatzen dutenak. Claudia Barrientosek gai honen inguruko 

hausnarketa eskaintzen digu; 

Lehenik eta behin "txiro" terminoari egiten dio erreferentzia, esanez gizarte espezifiko baten talde 

pobreak eta ez pobreen identifikazioa baloraziozko izaerako arau erreferentzialek determinatzen 

                                                
3 http://www.eustat.eus/elem/ele0003300/tbl0003302_e.html (azken aldiz maiatzaren 14an 14:03etan 
ikusia) 

dutela; ongizate maila espezifikoa, bizitza estandarra sozialki kontsideratua eta kulturalki 

gogobetegarria. (Lopez in Barrientos 2008, 204). 

Bizitza mailak ekialdeko ikuspegia eta kapitalismoaren hegemonia mundialaren arabera izan dira 

estandarizatuak; goi kontsumoko patroiez ezaugarritutako gizarte modernoa. (Barrientos 2008, 

204). 

Jarraian baztertze soziala "subjektu edo gizarte talde zehatzen maila ekonomiko, sozial, kultural, 

politiko eta instituzionalean parte hartzeko ezgaitasuna" gisa definitzen da (Gacitúa 2003, 14). 

Zentzu honetan, nozioak faktore baldintzagarrien multzoari egiten dio erreferentzia, haien 

gizartearekiko lotura galarazten die indibiduoei. (Barrientos 2008, 205). 

Irudikapen kolektibo honen eraikuntzan bestelako instituzio, aktore eta elementuk eragina daukate, 

hauen artean hezkuntza, erlijioa, mitoak, boterea, klase soziala, testuinguru geografikoa eta abar 

daudelarik. Aldi berean, irudikapenak faktore komunak (identitatea) sortzen ditu eta baita mugak 

ere  (haiek-gu) (Barrientos 2008, 208). 

Irudikapen honen difusio eta transmisioak oso tresna eraginkorra daukagu diskurtsoan; pobrezia 

nagusia arau ideia eta balore menderatzaileen multzo baten emaitza da, indibiduoek barneratzen 

duten diskurtso batengatik sostengatuak daudelarik. Diskurtso honen funtzioa errealitatea 

zilegiztatu eta justifikatzea delarik, boterean dagoen sistema ekonomikoaren biziraupenaren 

mesedeetan (Solé in Barrientos 2008, 208). 

Pobreziak kapitalismoaren garapenaren prozesuan izan dezakeen inpaktu negatiboa minimizatze 

aldera, lan nagusia sistemari txirotasun baldintzetan aurkitzen diren talde handiekiko izan beharko 

lukeen erantzukizuna kentzean datza. Hau lortzeko egoera horren errua era bat pobreen baitan 

uztea da (Monreal in Barrientos 2008, 208). 

Lewisek talde hauen pobrezia faktore kulturalen emaitza zela zioen, hauek belaunaldiz belaunaldi 

transmitituak izan direlarik, hauen artean:  familiaren antolaketa eza, adierazten zituzten jarrera 

aberrante, desegoki eta antisozial gehienen jatorria bertan aurkitzen delarik (taldearen 

desintegrazioa zekarrena) (Monreal 1996, 32-33).  Garatutako hiri modernoetan pobrezia 

ideologikoki justifikatzeaz gain, kultura nozioak pobrezia eta arrazakeriaren arteko lotura teorikoa 

ezarri zuen. (Barrientos 2008, 209). 

Ikuspegi ideologizatu honetatik abiatuz, bitarteko guztien bidez pobrezia baliabide ekonomiko 

edota materialen gabeziarekin lotzea saihesten da, modu honetan, pobreak baliabidetaz hornitzeak 

ez luke ezertarako balio, pobreziaren kausa kulturala baita. Horrela, pobreen diru-sarreren mailak 

igotzeko, oinarrizko zerbitzuen sarbidea edota gastu soziala areagotzeko estrategiak planteatzea 

ez da beharrezkoa estatuarentzat. Gizarteak bete beharko lukeen rol moralarekin antzekoa 

gertatzen da; txiroei ez zaie ondasunik eskainiko hauek ez baitute ekarpen baliagarririk egiten, eta 

okerrena dena, ez dute aldatu nahi. (Barrientos 2008, 209). 

Honetaz gain, pobreen egoera kriminalizatzeko ohitura dago, pobrezia  delinkuentzia, 

drogadikzioa, alkoholismoa, indarkeria, hilketa eta abarren planoan kokatuz, pobreak gizartearen 

arriskua izango balira bezala.(Barrientos 2008, 209). 

Bestetik, giza garapenaren diskurtsoak pobrezia biologizatzen du; pobrearen gutxiagotasuna 

eraikitzen da, ahultzat hartuz.  Honek erruki sentimendu bat sortzen du besteongan, pobreari haren 

duintasuna lapurtzen dion bitartean, karitate objektu bihurtuz, eskubide subjektu ordez. (Álvarez 

in Barrientos 2008, 211). 

Metodologikoki, pobrezia neurtzeko hainbat prozedura agertzen dira. Horretarako, pobrezia 

definitzeko mailak ezartzen dira; batetik, muturreko pobrezia egongo litzateke (bizirik irauteko 

beharrezkoak diren elikagai kaloriko minimoen gabezia) eta bestetik, pobrezia orokorra 

(oinarrizko baliabideen gabezia; elikadura, ondasunekiko sarbidea, zerbitzu osagarriak). Ikuspegi 

honek garapenaren nozioa gutxiengora murrizten du, eta borondate onaren mailara mantentzen du 

(dohaintza), eskubideen perspektiba kontuan hartzen ez delarik (Barrientos 2008, 212). 

Testuinguru honetan Eva Peronen hurrengo zita aipatzen da, gure ikerketan garrantzia handiko 

gaia delarik: "La limosna prolonga la enfermedad […] es accidental. No tiene método ni meta. Y 

supervive en nuestros tiempos, en nuestro medio, porque algunos sectores necesitan ejercitarla, 

entendiendo que así lavan culpas en la puerta de una iglesia." (Peron in Barrientos 2008, 213). 

Limosnak oso funtzio sozial, moral eta erlijiosoa zuen; honen gainean finkatzen zen erregimenaren 

babes sozialaren sistema. Karitate ekintza bat zen, beharrezko elementu bat, eta kristau on 

ororentzat derrigorrezkoa.  Pobrezia eta aberastasunaren existentzia borondate dibinoaren espresio 

gisa ulertzen zen; burututako bekatu baten zigorra ala bedeinkazioa. (Barrientos 2008, 214). 

Kristautasunaren irudikapenean, garai horretan bai karitatea bai pobrezia errealitate iraunkor gisa 

ulertzen ziren; ez zen pobrezia ezabatu nahi, Kristok "a los pobres los tienen siempre entre 

ustedes" esan baitzuen. (Jn. 12, 8) (Barrientos 2008, 214). 

Limosnaren ulerkera aztertzeko jatorrira jotzea beharrezkoa zaigu; eliza katolikoak karitate 

praktika salbazio baldintzarekin zabaldu zuen eta limosnari leku pribilegiatua eman zioen kristau 

on ororen eginbeharren artean. (Barrientos 2008, 215). 

Hurrengo atalean limosnak Erdi Aroan izandako bilakaera ikus dezakegu: 

I-XII. mendeetan: salbazio baldintza eta eginbehar kristaua, pobreentzat instituzio komunitarioen 

sorkuntza (Elizak mantenduta), aberatsen limosna pobreekiko funtzio politiko/morala du: ordena 

soziala mantentzea eta bekatuak ezabatzea (pobrea aberatsaren arabera definitzen da); pobreen 

eskubidea karitatera murrizten da. XIII. mendeetan: eskale ordenak sortu, pobreen kategoria 

fisikoak moralak bihurtzen dira: mendekoa, zikin-zikin, mespretxatua; errukitasuna bilatzen zen, 

ez justizia ez aldaketa sozialik; pobrearen estigmatizazioak limosnaren mugaketa eragin zuen  

jasotzaileengan (ez pobreari orokorrean, bakarrik merezi duen horri). XIV-XV. mendeetan: 

pobrearen irudi gutxiesgarria (alferra, kriminala...); estatuak karitate obrak kontrolatzen ditu; 

eskaletasuna debekatzen da, alferkeria eta limosnaren ekintza  (Barrientos 2008, 215) 

Azterketaren beste elementu bat ekintzaren jasotzailea izango litzateke, "los más necesitados", 

pobreenetan pobreenak. Honela, hizkuntzak traizionatzen gaitu, eta karga negatiboa gehitzen dio 

honi, "ahulak, babesgabeak", pobrea biktimizatzen delarik. Pobreziaren profil dramatiko bat 

osatzen da. Jarrera biktimizatzaile hau "kontzientzien hezkuntzarekin" lotuta egon da Erdi Aroan 

(Barrientos 2008, 219). 

Gerora, pobrezia funtzionalizatu nahi izan zuten, txiroak sistemarentzat baliagarriak izateko 

(langileak ). Hizkuntzak eraman gaitu pobreak patologizatu edota kriminalizatzera alde batetik eta 

bestetik ahultasun ezaugarriak atxikitzera.  Ideia hau Oscar Lewisek 1959tik erabili zuen 

pobreziaren kultura nozioarekin harremantzen da (Monteal,1996). Ez neutrala den ikuspegi bat, 

pobrea haren egoeraz erruduntzen duena, honen aurrean gizarteak karitatearen bitartez haren 

sufrimendua  murrizteko papera hartzen du (Barrientos 2008, 222). 

Asistentzia printzipio bat da, lehenengo pauso bat bezala izan behar da ulertua, honek eboluzionatu 

behar du populazioaren sektore handientzat baldintza horiek sortzen dituzten kausak ulertu arte, 

hots, pobrezia produzitzen duten prozesuen dimentsio historiko, politiko eta soziala kontuan 

hartzea. Ulerkera honek aktoreen (bazterketa, pobrezia eta ezberdinkeria mantentzen duten 

agenteak) identifikazio bat ahalbidetzen du (Øyen in Barrientos 2008, 223). 

"A quien la recibe, porque experimenta, percibe y siente que “es pan para hoy y hambre para 

mañana”. A quien la da, porque su aporte pudo llegar para ser distribuido silenciosa y 



19 
 

racionalmente, con un verdadero concepto de solidaridad humana […].” (González in Barrientos 

2008, 223). 

Beste artikulu batean, Cristina de Leonek limosna ez dela pobreziaren konponbidea azpimarratzen 

du; laguntzak emateak beti indibiduoarekin lan sakon eta jarraikor batengatik egon behar du 

lagunduta. Kontua testuinguratzen gaituen problematikaz kontziente izatea da, eta laguntza behar 

duenarekin lan egiten jarraitzea bere egoera progresiboki aldatzen joan ahal izateko, mendekoa 

izateari utzi arte. Dirua ematea ez da bakarrik konponbidetik kanpo geratzen, baizik eta arazoa 

handitzen laguntzen duela. (De León 2014). 

Limosnak pobrezia iraunarazten du eta ez dio onik egiten inori, honetaz gain, ez du zailtasun 

sozialak dituen pertsonen integrazio sozial eta laborala bultzatzen. Gakoa haien bizitzen iniziatiba 

hartzea izango litzateke, haien egoera aldatze aldera. Honela bere autonomia lortuz eta haien bizi 

beharrak asetu ahal izateko. (De León 2014). 

Gizartea kontziente izan behar da limosna indiskriminatuak dituen efektu negatiboaz, eta hau 

eskatzen dutenen garapenaren alde egitea. Gure eginbeharra dirua eskatzen digutenean dauden 

baldintza sozialetaz informatzea izango litzateke, hala nola, zerbitzu sozialetaz. (De León 2014). 

Limosnak ez ditu eragin negatiboak soilik jasotzen duenarentzat, baizik eta ematen duenarentzat 

ere, honek inplikazio sozial baten falta suposatzen du, lasaitasun sozial bat, eta honetaz gain, 

pertsona hauekin lan egiten duten entitateen desbalorazioa, arazoari konponbide erraz bat ematen 

diogula uste dugularik. Baina benetan ez dugu entzuten zeini eskatzen dion laguntza, eta ez ditugu 

haien behar errealak asetzen (De León 2014). 

Eskalearen kasuan, honek haren bizitzaren porrota eta konformismoa betikotzen du eta horrekin 

batera pobrezia. Pertsona hauek limosna eskatzea haien bizitza eredu gisa ikusten dute eta ez dute 

uste haien burua gainditu dezaketenik lanpostu bat lortuz. Hurrengo puntuak eskaletasun egoeran 

dauden pertsonek jasan dezaketen ondorioak dira: 

● Giza degradazioa eta iniziatiba gaitasunaren galtzea. 

● Bazterketaren gaizkiagotzea eta mendekotasunaren handiagotzea. 

● Isolamendu soziala bultzatzen du. 

● Haurren eta emakumeen esplotazioa bultzatzen du, gehien bat. 

● Eskalea babespen-sistemetatik urruntzen ditu. 

● Inklusio planetako parte hartzea zailtzen du, kaleetan eskatzen ari diren pertsonak dirua 

modu erraz batean lortzen dutela ikustean  ez baitute erabakitzen euren egoera aldatzea. 

● Mendekotasunean eta adikzioan mantentzea onartzen du. Askotan, janaria erosteko dirua 

erabiltzen ez duten pertsonei ematen zaie dirua eta askotan haien bizitza suntsitzen duten 

elementuak (drogak, alkohola…) erosteko erabiltzen dute. 

● Estimu pertsonal eta sozialaren galtzea eta deserrotzea areagotzen du. 

● Mafien aldetiko txirotasunaren esplotazioa errazten du (De León 2014). 

 

Hala ere, ez dira hauek alde batera utzi behar, honen inguruan informatzea litzateke zuzenena. 

Karitatea ez baita konponbidea, estatuaren lana izan beharko luke honakoa. 

“Yo creo que el mejor medio de hacer bien a los pobres no es darles limosna, sino hacer 

que puedan vivir sin recibirla”.  (De León 2014). 

 

5. ANALISIA 

ESKALEEN IBILBIDEAK 

Egindako elkarrizketei dagokionez ikusi dugu, eskaleak errealitate anitzak bizitzen ari direla eta 

askotariko arrazoien eraginez dauden tokira ailegatu izan direla. 

Hiru izan dira elkarrizketatu nagusiak eta hirurek arrazoi ezberdinen ondorioz eskale izatera 

ailegatu dira, kontuan hartuz atzerritarrak izanda Donostiako kaleetan amaitu dutela. 

Alde batetik, 42 urte dituen portugaldarra eskale izatera eraman zuen arrazoia umezurtz geratzea 

izan zen. Bere gurasoak 18 urte zituelarik istripu bat izan zuten eta hil egin ziren (ez zuen zehazki 

komentatu zer nolako istripu izan zuten), momentu hartatik kalean bizitzen hasi zen, zaborretik 

aurkitzen zuen janaritik elikatuz eta parkeetan lo eginez. Ez zuen inongo laguntzarik jaso, bizirik 

geratzen zitzaion familiar bakarra bere izeba zen, baina azken honen egoera nahiko txarra zen bere 

kargu egiteko. Hain zuzen ere, neskame bezala lan egiten eta bizi zen etxe batean bere bi semeekin, 

beraz, ez zuen inongo baliabiderik Miguelez arduratzeko. Gainera, berak azaldu zigun moduan, 

nahiz eta hain gazte izan, ez zioten laguntzarik eskaini, baina lan txiki bat aurkitu zuen: 

“No recibí ayuda, pero cuando cumplí 23 me dieron trabajo en una fábrica de helados y con el 

uniforme que me daban allí, vestía todos los días” 

Modu honetan, bere egoera pixka bat hobetu izan zen, dirua irabazten zuen, baina kalean bizitzen 

jarraitzen zuen, jasotzen zuen soldata kaxkarra janaria erosteko erabiltzen baitzuen. Interesgarria 

iruditu zitzaigun garai hartan irabazten zuen dirua gordetzeko modua: 

“El dinero que ganaba me lo guardaba en los calcetines, porque si me dormía y lo tenía en los 

bolsillos me podían robar. Aunque, ¿quién va a querer robar a un mendigo como yo? Pero bueno, 

mejor prevenir” 

Bestalde, Miguel konturatu zen eskaletasuna lanbide on bat zela bere egoera kontuan hartuta eta 

orduan izozki fabrikako lana utzi zuen eta soilik kalean dirua eskatzera dedikatu zen: 

“Vi que pedir dinero en la calle era un negocio bueno porque no perdía nada, solo podía ganar. 

Pero la cosa es ganarte a las personas dando pena y hablándoles de tu situación para que así te 

den monedas” 

Miguelek Donostiako kaleetan bizitzen amaitu du bizitza hobe bat bilatzeko asmoarekin. 

Azkenean, Donostia turismo handia jasotzen duen lekuetako bat da eta berak hori jakinik, diru 

gehiago lortzea espero zuen. Berak esan zigun bezala, diru gehiago lortzen du Donostian, baina 

dena dela bere egoerak kaxkarra izaten jarraitzen du. 

Bigarren elkarrizketatua Marina izan zen. Hau elkarrizketatuen profilean agertzen den bezala, 

Errumanian jaio zen eta gaur egun 54 urte ditu. 30 urte zituelarik, bere etxea urak hartu zuen eta 

konpontzeko dirurik ez zeukanez bertatik joan behar izan zuen. Seme bat dauka eta Marinaren 

ahizparekin Errumanian geratu da bizitzen. Berak azaldu zigun moduan, entzuna zeukan 

Espainiako bizi-baldintzak oso onak zirela eta dirua bilatu nahian, Espainiara etorri zen. Bere 

asmoa lan bat aurkitzea eta bertatik lortzen zuen dirua bere semeari bidaltzea zen, baina 

errealitatearekin topo egin zuen eta ikusi zuen egoera oso bestelakoa zela: 

“Fue muy triste darme cuenta de que lo que me habían dicho era mentira, vivimos en la mierda y 

aparte de no saber nada de mi familia no puedo enviarles dinero…” 

Miguelek ez bezala, Marinak ez zuen eta ez du lanik lortu bere eskaletasun garaian. Ostatu batean 

egon zen hilabete batzuez, baina ondoren arrazoi ezezagunengatik bertatik joan behar izan zuen 

eta orain, kaleko bankuetan lo egiten du, zaborretatik aurkitzen dituen arropaz eta mantaz estalirik. 

Emakume honek diru gutxi irabazten zuela komentatu zigun: 

“Hijos, yo gano muy poco aquí sentada, me ven fea y delgada y triste y no se quieren acercar ni 

a echarme unas pocas monedas…” 

Hirugarren eta azkenengo elkarrizketatua 48 urteko emakumea, Anna, izan zen. Emakume hau 

Hungarian jaio zen eta bertan, bere senarra ezagutu zuen, jatorri espainiarrekoa. Elkarrekin hiru 

urte bizi ondoren, bere senarrak bultzaturik Iruñara joan ziren bizitzera eta orduan, arazoak hasi 

ziren. Iruñean bizitzen zeudelarik, Annak genero indarkeria jasan zuen bere senarraren partetik eta 

etxetik joan behar izan zuen. Zerbaiten bila etxera bueltatzen bazen hil egingo zuela esan zion bere 

senarrak eta ondorioz, dirurik eta lagunik zein familiarrik gabe kalean dirua eskatzen geratu izan 

zen: 

“Por miedo a él me marché de allí, me marché de Pamplona y vine a Donosti que me dijeron que 

era muy bonito jaja, pensaba que ganaría dinero para poder vivir mejor, pero vivía mucho mejor 

en Hungría, tenía mi casa ¿sabes? Ahora no tengo nada, ni dinero ni familia” 

Elkarrizketatuen ibilbidea jakin eta gero, ikusi izan dugu etorkinen gehiengo batek immigratzen 

duela alde batetik kontu sozialengatik (arazo pertsonalak, adibidez) eta bestetik, bizi baldintza 

onak bermatuko dizkion lan bat lortzeko asmoarekin, eta honekin batera zeukaten bizitza 

hobetzearen asmoz, honakoa izango litzateke haien kezka nagusia; lana lortzea. Gainera, bere 

jatorriko herrialdeetan geratutako familiari dirua bidaltzeko helburua dute askok, Marinaren 

kasuan ikusi dugun bezala. Aldez aurretik entzuna zeukaten Euskal Herria eta inguruko 

probintzietan lana aurkitzeko aukerak ugariak zirela eta erraz lortzen zirela lanpostuak. Ondoren, 

Donostiara gerturatu eta bertako errealitatearekin topatu ziren; lanpostuetan eskatzen den 

exijentzia maila altua dela eta ezin dituzte eskatzen diren baldintzak bete hala nola; hizkuntza 

ezberdinen ezagutza (gaztelania, ingelera eta euskara gehien bat), aldez aurretiko esperientzia, 

kurtso ezberdinak, tituluak (DBH, Batxiler, Gradu ikasketak) etab. Testuinguru honetan haien 

buruak askoz osatuago dauden beste 'curriculum' askorekin ikusten dituzte lehian, haiek horrelako 

prestakuntza edukitzeko aukerarik izan ez dutelarik. Hala nola, horrela esaten zigun Annak: 

“Nadie va a contratar a una mujer como yo, soy mujer y eso ya es malo y además soy pobre, qué 

te voy a contar… yo no soy como vosotros” 

Beste alde batetik, eskaleen inguruan oso pil-pilean dagoen gai bat drogena da. Egin genituen hiru 

elkarrizketei dagokionez, hirurek presente izan dituzte drogak bere iraganean Miguel izan ezik. 

Dena dela, azken honek baieztatu zuen bere garaian drogen zirkulazioa gaur bezain erraza izan 

balitz, drogak kontsumituko lituzkeela. Gainera, eskale horietako batek azaldu zigun moduan, 

eskaleen artean etengabe zirkulazioan dagoen produktu bat da, dirua ere mugitzen duena: 

“Uf las drogas… qué decirte de ellas… Hace tres años la droga era mi día a día me ayudaba a 

olvidarme de los problemas, pero me di cuenta de que, aunque me drogara, los problemas seguían 

ahí. Pero esos ingenuos de ahí no lo saben, están echando a perder su vida, el dinero que ganan 

lo gasta en drogas y no en comida” 

“Vender y tomar droga es la vida de muchos” 

Honekin batera, Marina elkarrizketatuak esan zigun drogak kontsumitzen zituen garai hartan 

ostatu batean bizi zuenez eta janaria lortzen zuenez, kaleetan jasotako dirua soilik drogak lortzeko 

erabiltzen zuela. 

Beraz, ikus daiteke nola eskale askok drogak oso presente dituzten haien egunerokotasunean. 

Bestalde, beste gai batean barreiatuz, eskale etorkin hauei galdetu izan genien familia bat izatearen 

interesagatik. Hiru elkarrizketatuek familia ez zutela edo euren jaioterrian zeudela esan ziguten. 

Orduan, euren familiekiko nahiko bakarrik daudela ikus daiteke. Honen haritik, seme-alabak 

izatearen inguruan galdetu zitzaien, etorkizun batean ea euren burua guraso bezala ikusten zutela 

jakin nahian. Hirurek ezezko erantzuna eman zuten, baina arrazoi ezberdinengatik. Alde batetik, 

Miguelek bere burua nahiko nagusi ikusten zuen aita izateko, baina baieztatu zuen bere garaian 

aita izatea gustatu izan zitzaiokeela. Bestalde, Annak ez zituen seme-alabak eduki nahi ez zuelako 

bere egoera berdina bere seme-alabak bizitzea. Hau da, berak ez dauka dirurik umeak elikatzeko 

ezta zaintzeko ere, dena dela onartu zuen egoera horretan biziko ez balu, umeak izatea gustatuko 

litzaiokeela. Honekin batera, bere burua gutxiesten zuen komentario bat bota zuen: 

“No quiero hijos y aunque los quisiera ningún guapetón va a querer a una mujer de la calle” 

Marinak, lehen esan bezala, bere familiatik urrun bizi da eta haien inguruko informazio gutxi 

dauka, haiekin komunikatzeko baldintzak oso murritzak baitira. Familiaren inguruan nahiko 

egoera gogorra bizitzen ari zela komentatu zigun, bere familiatik urrun egoteak gogorra izateaz 

aparte bizitzen ari den egoera gogorrago egiten baitu testuingurua. 

 

ESKALEEN HARREMANAK 

Hurrengo lerroetan eskaleen harremanez hitz egingo dugu, haien artean sortzen diren konplizitate 

zein etsaitasunez. Ikerketa hau mahai-gaineratzean interesa pizten zigun elementuetako bat hori 

zen hain zuzen ere. Zer egiten ote zuten diruarekin elkarren ondoan dauden eskaleek? Eta 

lekuarekin? Leku onena lortzeko lehia dago? Haien artean geratzen dira eskatzeko, edo bakoitzak 

bere erritmoa du, era isolatuan? 

Galdera guzti hauei erantzun posible bat jaso dugu egindako teknika etnografikoen bitartez, ez 

dena inolaz ere erantzun absolutu bat. Izan ere, besteak beste eskatzen duten lurraldearen, eskaleen 

jatorriaren, eta eskaletasunean daramaten denboraren arabera aldatzen dira ohiturak, batzuetan 

kolektibotasunerantz edo indibidualismorantz lerratzen direnak. 

Orokorrean, eskaleen arteko harremana adeitsu izenondoarekin laburbilduko genuke. Honekin 

esan nahi duguna da ez dagoela lehiarik, ez dago haien arteko talkarik, edota erabateko 

indiferentziarik, baina era berean ez dutela elkartasunean oinarrituriko harreman sare trinkorik. 

Norberak bere bidea egiten du, bere erritmoa jarraituz eta bideek eta erritmoek elkarrekin topo 

egiten dutenean, bestea kontuan hartzen dute. Ondorio hori bildutako materialean oinarritzen dugu, 

bai behaketetan ikusitakoan, eta baita elkarrizketetan jasotakoan ere. Azalpena egiteko lekuak 

banatzeko moduak, diruaren kudeaketa, eta eskatzeko momentuak hartuko ditugu kontuan. 

Ikusi dugu eskale bat etortzean, jada bertan dagoenak edo daudenek agurtu egiten dutela, eta era 

batean edo bestean haien artean tratua badagoela. Lehenengo behaketan bi eskale topatu genituen, 

elkarrengandik 3-5 metrora eta denbora batez bakoitza berera egon ziren arren, denborak aurrera 

egin ahala, biak altxatu egin ziren eta hizketan amaitu ziren. Haietako bat joan zenean, bestea ez 

zen luzaz bere postuan geratu. Beste batean, gizon bati galdetu genion ea posible genuen 

elkarrizketa egitea eta Annari egiteko esan zigun, berak kasu egingo zigula; horrek erakusten du 

ezinbestean elkarren artean gutxieneko harremana badagoela. Bestalde, Annak, elkarrizketan esan 

zigun bere aterpean jasotzen zituen ogitartekoen erdia beste bati ematen ziola, berak ez zuelako 

nahi, nahiz eta haien artean hizkuntza dela eta ez zuten elkar ulertzen. Azkenik, deigarria da ikustea 

haien artean ez dagoela lehiarik lekuari dagokionez. Bakoitzak berea dauka eta nahiz eta agian 

bestearena egokiagoa izan, ez da hura lortzeko lehian sartzen. Onartua daukate bakoitzak berea 

duela eta horren atzean bestearekiko errespetua dago.  

Aipaturiko elementuek gutxieneko hurbiltasun eta errespetua dagoela pentsatzera eramaten 

gaituzte, baina hala eta guztiz ere, harremanek ez dute adeitasun edo kordialitate hori gainditzen. 

Gero ikusiko dugun bezala, bakoitzak bere ordutegiak ditu eta ez dira haien jardunerako elkarrekin 

geratzen. Ez dituzte ahalik eta diru gehien lortzeko estrategia komunak diseinatzen, ez dituzte 

lekuak errotatzen, ez eta dirua banatzen, egun batean batek zorte txarragoa izan badu. Zentzu 

honetan, ez dago kolektibotasunik eskaleen artean. Bakoitzak berea egiten du, bakoitzak bere leku, 

ohitura du, eta jasotzen duena berea da, bakoitzak bere helburu isolatua duen heinean. Beraz, 

errespetua bai, baina ez dago koordinazio edo elkarlaguntza handirik eskaleen artean, guk ikusi 

dugunari dagokionez. 

ESKALEAK ETA ESPAZIOA 

Honetaz gain, oso aipagarria suertatu zaigun gaia espazioaren kudeaketa izan da. Donostiako 

autobus geltokiko sarreraren kanpoaldean egindako lehenengo behaketan eta  Gros auzoko 

Enrique Casas enparantzan egindako bigarren behaketan ikusi genuen moduan, espazioaren eta 

objektuen jabetasunaren gaineko ikuspegia nahiko desberdina suerta daiteke, gure 

pertzepzioarekiko, eskaletasunari buruz ari garenean. 

Autobus geltokian behatu ditugun bi pertsonek nahiz eta espazio fisiko bera konpartitu, bakoitza 

estazioko atearen albo batean kokatu egiten da, bakoitzak bere objektu pertsonalak haien ondoan 

motxila batean jasoak izanik honela euren espazioa berretsiz. 

Nahiko egoera berdintsua ikusi genuen aipatutako bigarren behaketan, nahiz eta kasu horretan, 

enparantzan zeuden pertsonek elkarrekin egon eta era zuzenean eskatzen ez egon. Hau da, euren 

objektu pertsonal guztiek euren espazio fisikoa mugatzen dute: motxilak, erosketako karro 

zaharrak, mantak... modu batean edo bestean esan genezake euren gauzak modu ia estrategiko 

batean kokaturik daudela “euren lekua” gordetzearren. Aurreko atalean azpimarraturiko joera 

orokorrarekin kontrastean, hemen sare estuagoa sumatu genuen. 

Gros auzoko enparantzan egindako bigarren behaketa horretan ikusi genuen moduan, euren gauzak 

bakarrik uzteko aldentzea nahiko ohikoa dela ikusi izan dugu motxila lurrean utzi eta enparantzatik 

alde egiten duen gizon baten jarrera behatzerakoan. Nahiz eta motxila plazako bankuen gainean 

ez egon, baizik eta lurrean, ondotik pasa egiten den jendea ez da bertan esertzen eta aurrean dauden 

bankuetara doa esertzera. Harrigarria egin zitzaigun nola  ez den inor motxilarantz hurbiltzen, 

inork ez du ukitzen, ez begiratzen. 

Orokorrean, antzeman izan dugu kaleetan ematen den espazioaren banaketa bai fisikoa eta bai 

sinbolikoa oso markatuak daudela. Alde batetik, eta jada esan bezala, espazio fisikoa objektuz 

finkaturik hauteman daiteke, baina bestalde, espazioaren erabilpen eta sailkapen sinbolikoari 

dagokionez, badirudi nahiz eta esplizituki adierazita ez egon, bai eskaleek bai bestelako oinezkoek 

nahiko barneratuta daukatela bi kategoria hauek; alegia, alde batetik eskaleak eta bestetik, 

bestelako oinezkoak;  gu eta gutarrak direnak eta besteak.   

Gure pertzepzioen bariazioak espazio sozialak dira. Hau da, habitus4en bitartez  ezarri egiten diren 

korrespondentziek, mundu soziala ordena batekin ulertzera eramaten gaituzte eta ez kaos bat balitz 

bezala (Bourdieu, 1987). 

Hortaz, esan dezakegu mundu soziala kosmobisio desberdinetatik eraiki daitekeela; esate baterako, 

dibisio ekonomikoak, etnikoak, erlijiosoak, nazionalak eta abar direlarik. Egituraketen 

pluraltasunaz gain, mundu soziala errealitate guztiz estrukturatu bat bezala azaldu egiten da, 

hortaz, gure aukeramen batek beste gertaera batzuk ondorioztatuko ditu. “Besteak” edo gu 

bezalakoak direnak identifikatzeko sortu egiten ditugun kategoria hauek bizitzan eta 

egunerokotasunean sinbolo edo zeinu bereizgarri bezala funtzionatu egiten dute. Jabetzaren 

distribuzioaren ondorioz, mundu soziala diferentziaren logikaren arabera funtzionatu egiten duen 

sistema sinboliko bat bezala aurkezten da (Bourdieu, 1987).   

Ez da orduan harritzekoa gu ez bezalakoa den norbanako bat identifikatzerakoan gure 

“taldearekiko” pertenentzia sentimendua areagotzea eta “bestea” pertsona arrotz bezala sentitzea, 

gure errealitate bera konpartitu egiten ez baitu. Hein batean, sailkapen sozial bortitz hau 

haragiztatu egiten dute eskaleek:  

“ [...] somos invisibles, ¿no sabes?, todos nos miran pero no nos quieren ver. Es más fácil pasar 

de largo pero ya estamos acostumbrados” 

 

ESKALEEN OHITURA ETA ESTRATEGIAK 

Beste alde batetik, garrantzitsua iruditu zaigu eskaleek eskatzeko momentuan dituzten estrategia, 

jokamolde eta maniak hona ekartzea, eskaleen bizitzan murgiltzeko oso modu egokia baita; eta 

batez ere egunerokoa nolakoa izan ohi den ezagutzeko, azaleko kontuetatik harago. Hasteko, 

aitortu behar da gure ikergaia eskalen etorkinengan zentratzen dela eta eskatzeko estrategietan 

etorkin izate horrek ez duela paper esanguratsurik jokatzen, elementu gutxi batzuk kenduta, 

aurrerago ikusiko ditugunak.  

Atal honetan batez ere eskatzeko lekuez, ordu edo momentuez, karteltxo eta eskatzeko bestelako 

estrategiez, oinezkoekin elkarri eragiteko moduez eta abar hitz egingo dugu. Hemen ere esan 

                                                
4 Habitus: praktiken pertzepzio eta apreziazioen sistemaren eskemari deritzo. Hau da, praktiken produkzioen eskema 
sistema da. Aldi berean, praktika edo ohitura hauek eraiki egin dituen posizio sozialaren ispilua da. Hortaz, habitusak 
zentzu edo kode sozial batean desberdintasun, desberdinkeri nahiz klasifikazioak ekarri ditzake (Bourdieu, 1987). 

beharra dago errealitatea nahiko anitza dela, baina askok badauzkatela maniak eta eskatze hori, 

jarduera bat den heinean, era batera edo bestera egiteko ohiturak. Ikusi dugu asko aldatzen direla 

gauzak eskatzeari ezartzen zaizkion helburuen arabera. Lehen esan dugun bezala, batzuek 

eskaletasun egoeran nolabaiteko erosotasun bat topatzen dute (erosoa ez den arren) eta luzaroan 

ibiltzen dira horretan; horiek estrategia bereziak dituzte eta jardun horren inguruko ezagutza 

metatu eta eraikitzen dute. Esan daiteke ofizio bat dela okinaren kasuan bezala, eta ogia egiten 

ikasten eta teknika hobetzen joan daitekeen modu berean, kalean eskatuz dirua lortzeko teknikak 

edo ohiturak daudela. Hala ere, egoera hau behin-behineko irtenbide gisa ikusten dutenek ez dute 

hainbeste informaziorik eta ahal duten moduan egiten dute.  

Lekuei dagokienez, orokorrean eskale gehienek leku berdinetan eskatzen dute. Behaketetan eta 

baita elkarrizketetan ere eskale berdinak leku berdinetan ikusi izan ditugu. Batzuentzat lekurik 

onena delako eta besteentzat, denboraren eraginez hor egon direlako askotan, eta ohitura 

hutsagatik. Horrela erantzun zigun eskale batek:  

“Ah, porque éste es el que me queda más cómodo. Este es mío” 

Lekuei dagokionez, batek esan zigun elizak, parkeak eta banketxeen kanpoaldean ematen dutela 

diru gehien, eta batez ere emakumeek eman ohi dutela. Horrez gain, guk behaketetan ikusi 

dugunez, agureek eta umeek eskaintzen diete arreta gehien eskaleei, batzuetan azken hauek 

gurasoak ematera bultzatzen dituztelarik.  

Bestalde, beste leku estrategiko bat supermerkatuko sarrera da. Izan ere, bertan jendeak 

ezinbestean ikusten ditu, eta normalean diruarekin doaz; gainera, haientzat jatekoa erostea pentsa 

dezakete edota irteterakoan, kutxazainak itzulitako txanponak ematea. Astero jende berdina izan 

ohi da hortik pasatzen dena eta harremanak egiteko bide egokia izan daiteke, bai ohiko bezeroekin 

eta baita supermerkatuko langileekin ere. Hain zuzen ere, egoera horretan ikusi genuen gizon heldu 

bulgariar bat fakultatetik gertu dagoen Jose María Sert plazako Sparreko sarreran.  

Nolanahi ere, gitarra jotzen eta abesten egon ohi den afrikarra hiriaren txoko ezberdinetan egon 

ohi da. Normalean Kontxako pasealekuaren amaierako tunelean egoten da, baina behin autobus 

geltokiko tunela behatzera joan ginenean, bertan zegoen. Honen ondorio bat izan daiteke trukerik 

gabe eskatzen daudenen eta haien trebetasunak eskaintzen dituztenen ohiturak ezberdinak direla, 

batzuk saltzen dabiltza batetik bestera, eta besteak diruaren esperoan. 

Egun eta orduen inguruan ere badago ezagutza metatu bat, badaude ohitura batzuk. Hauek mania 

edo ohiturei baino jendearen mugimenduen informazio objektiboari dagozkie, eta dirudienez ahoz 

aho transmititzen dira. Izan ere, eskatzen bizpahiru hilabete baino ez zeramatzan Anna 

hungariarrak bazekien eskatzeko ordu onenak goizeko 8etatik 12etara eta arratsaldeko 18etatik 

21etara zirela. Hala ere, gehienak arratsaldean eskatzera mugatzen dira, behaketa ezberdinetan eta 

eskaleak egon ohi diren lekuetatik pasatzean konprobatu ahal izan dugun moduan. Bestetik, 

urtarrilean askok nahiago dute kalera ez ateratzea eta eskatu gabe geratzea, jende gutxiago baitago 

kalean eta Eguberrien ondoren, jendeak ez duelako eman nahi. 

Espazio eta denboratik haratago, eskatzeko estrategiez hitz egingo dugu hurrengo lerroetan. 

Orokorrean, jendeen erdiak karteltxoak jarri ohi ditu, bere egoera azalduz, edo laguntzera 

bultzatzeko esaldiak idatziz. Guk behaketetan bi kartel hauek ikusi genituen: “hoy por mí, mañana 

por ti”  eta “Langabezian, etxerik gabe, laguntza bat mesedez, milaesker”. Behaketetan ikusi 

genituenak bertakoak ziren, eta dirudienez, haietako bat euskalduna. Elkarrizketaturiko etorkinek, 

ordea, ez zeukaten ezer idatzirik. Marinak esan zigun Errumanian eskola pribatua denez, ez zela 

eskolara joan eta ez zekiela irakurri ez eta idazten. Horretaz gain, Annaren esanetan, poliziak isuna 

jar diezaieke kartela jarrita daukatenei eta horregatik asko ez dira arriskatzen.  

Kartela jarri edo ez, ahozko jokabideak izan ohi dituzte askok. Gehienek jendea agurtzeko hautua 

egiten dute eta ez zuzenean eskatzeko. Marina, Anna eta supermerkatuko sarreran dagoenak (hau 

ez dugu elkarrizketatu), esaterako, jendea etengabe agurtzen dute. Annak berak esan zigun ez zuela 

eskatzen, agurtu baizik; bakarrik beharrezkoa duena eskatzen zuen, egun horretan adibidez, eskuz 

eginiko zigarroetarako filtroak erosteko bakarrik eskatzen zuela. Bestalde, behaketetan ikusi 

dugunagatik, beste batzuk ez daude eskatzeko ekintzari oso adi; hor egoten dira eta ontzi bat edo 

beste zer edo zer jartzen dute jendeak emateko. Esan daiteke, nahiago dutela era aktiboegian ez 

egin. 

Diruari erreparatzen badiogu, zenbait kontu har ditzakegu kontuan: zein den egunean jaso ohi 

duten gutxi gorabeherako diru kopurua, zer egiten duten diruarekin, noiz eta non gastatzen duten… 

Orokorrean diru kopurua gorabeheratsua izan ohi da, ez baitute berdina jasotzen arratsalde 

eguzkitsu batean, edo goiz euritsu batean, edo ez dute hiriaren erdigunean edo periferiako auzoetan 

berdina jasotzen. Era berean, inguruan dagoen eskale kopuruak ere eragina dauka; izan ere, 

bizpahiru badaude (bus geltokiko kasuan izan ohi da) jendeak joera gehiago izan dezake denei edo 

inori ez erabakian, azken hau aukeratzeko. Nolanahi ere, egun oso batean zortzi orduz eskatzen 

badaude 10€ inguru jaso ohi dituzte batez beste. Nolanahi ere, guk ezagutu ditugunen kasua ez 

bada ere, badaude hilean gutxieneko soldatatik gorako zenbatekoak lortzen dituztenak, horretan 

aritzeko lana utzi dutenak barne. Dirua gorde edo jasotako guztia agerian uzteari dagokionez ez 

dugu oso joera argirik topatu. Azkenik, zenbait kasu topatu ditugu jasotakoa momentuan gastatzen 

dutenak. Benta Berriko supermerkatuan dagoen bulgariarrak arratsalde osoa supermerkatu atean 

egon ondoren, jasotakoa supermerkatuan bertan jatekoa erosteko erabiltzen du. Bestalde, behaketa 

batean bertakoa zirudien eskale batek bus geltokiko BM-an ogia eta txorizoa erosi zituen eta 

ogitartekoan jan egin zuen, denen aurrean; eta Annak, elkarrizketatu genuen bitartean, patata 

poltsa handi bat zeukan alboan.  

Hortaz, esan daiteke aniztasuna dagoela bakoitzaren ohiturei dagokienez, eta bakoitzak berea 

duela; baina aldi berean, badagoela informazioaren transmisio informal bat eta esperientziaren 

bidez, hobetzen den praktika bat dela. 

 

ESKALE ETA GAINERA, ETORKIN 

Eskaletasun egoeran etorkin izateak dakartzan zailtasunei erreparatuta, ikerketa honetan 

zentraltasun handiena hartzen duen aldagaia jatorria da, horrek baldintzatzen baitu immigrazioa, 

hortaz atal honetan eskaletasun egoerak bere baitan dakarren bizi baldintza kaskarrez gain aldagai 

honek sortzen dituen bestelako zailtasunak landuko ditugu.  

Ikusi izan dugu gizarteak eskaletasun egoeran dagoen jendeari ezgaitasun batzuk egozten dizkiela, 

betiere aurreiritziek elikatuta, hala nola: lana aurkitu eta egiteko gaitasuna, harremanak egitea, 

gizartearen baitako egokitzea, hezkuntza egokia izatea etab. Hauek nolabait, etorkinen egoeran 

areagotzen dira eta hauetaz gain bestelakoak sortzen dira; kontuan hartu behar da hauek kulturen 

arteko talka bat jasan behar izan dutela edo jasaten ari direla.  Kulturatzat uler dezakegu multzo 

konplexu bat, barne hartzen dituena jakintzak, sinesteak, artea, ohiturak, zuzenbidea, usadioak bai 

eta gizakiak gizartean bereganatutako jarrera edo aztura guztiak ere (Tylor, 1871). Definizio honen 

harira uler dezakegu egoera honetan aurkitzen diren pertsonek nola egin behar dioten aurre haiena 

izan ez den errealitate bati, haien bizitzan zehar ezagutu ez duten goian aipatutako multzo oso hori, 

Annak dioen bezala; 

"Empezando por hablar... yo cuando llegué no podía, no sabía comunicarme... desde ahí ya te 

tratan como tonta, ¿ y tú qué vas a hacer? no sabes contestar y no puedes explicarles tu situación, 

te sientes incomprendida." 

Kasu honetan berak bere egoera azaldu ahal izan digu, ez bizi genuen bestelako egoera batean 

bezala; azal beltzeko eskale batengana hurbiltzen saiatu ginen eta besteei bezala gure nahia 

azaltzen hasi genion, honek ordea lehenengo momentutik "no, no, no,..." esaten hasi zen, hainbat 

keinuz lagunduta, eta jarraian bere hizkuntzatan (guk ezagutzen ez genuena) esaldi bat esan zigun, 

asko urduritu zela esan genezake, ez zuen erosotasuna transmititzen eta bere espazioa 

errespetatzearren alde egin genuen. 

Miguelek hizkuntzaren gaia gainditu eta haratago doa bestelako zailtasunei erreferentzia eginez;  

"A ver, pues lo de la lengua ya me lo imaginaba, es lo de menos, se aprende y ya está. Otra cosa 

es convivir, la gente de primeras te rechaza, te rechaza sin conocerte, solo por no ser como ellos, 

no te dan la oportunidad de enseñarles nada. Al principio no pasa nada, lo intentas 

continuamente, pero luego ya... te agotas." 

Honek erreferentzia zuzena egiten dio harremanak egiteko gaitasun ezari, jendeak ez du 

esfortzurik egiten hauek ezagutzeko eta ez die inongo laguntzarik eskaintzen, indibidualismoa 

nagusitzen da egoera hauetan. Miguelek jarraitzen duelarik;  

"Y vale, si pides te dan, te dan dinero, te echan de vez en cuando, pero cariño no te da nadie, nadie 

se acerca lo suficiente, nadie te quiere conocer, y eso... pues no puede pedirse"  

Marinak beste era batean eusten zion gaiari, begiradaren inguruan hitz egiten zuelarik;  

"La gente no me mira, me apartan la mirada, y los pocos que lo hacen me miran con pena, no me 

transmiten nada bueno..." 

Honek ordea ez dio bakarrik eskaletasun egoerari erreferentzia egiten, baizik eta itxurari (janzkera, 

jatorria etab.): 

"... te preguntas por qué, porque a veces, si estás pidiendo lo entiendes, porque estás abajo y ellos 

arriba, pero cuando vas andando, igual que hacen ellos, por qué se apartan? no es que no quieran 

darte, es que ellos tampoco quieren nada de ti." 

Ezagutzen ez duten gizarte batean murgiltzen saiatu izan dira, beheko posizio batetik eta ez 

jakintasun hutsetik; hasiera batean ez dute jendearen (orokorrean) jarrerak ulertzen, baina 

denborak aurrera egin ahala, bere egoera onartzen eta barneratzen amaitzen dute, gainontzeko 

jendarteari menderatuz, esan bezala, kontuan hartzen dute jendeak ez dituela ezagutu nahi, eta ez 

dutela ezer jaso nahi haiengandik.  

Honako egoerak eskaletasun egoeran ez dagoen jendearekin eman izan dira baina eskaletasun 

egoeraren baitan ere zailtasunak topa daitezke, Annak dio;  

"...con los otros que piden al principio tampoco es fácil, quieres acercarte pero no quieres que te 

malinterpreten y no sabes cómo hacerlo, pero cuando ya te han visto días seguidos intentan 

hacerte más fácil la comunicación, no se cierran tanto..." 

Bestetik, egoera praktikoei dagokionez; hasieran, nahiz eta urtez luzatu daitekeen egoera hau, 

eskaleek ez dakite eskatzen, eskatzen daude baina eskatu gabe, ez dakitelako nahi/behar hori 

komunikatzen, batzuetan ez ahoz ez idatziz; Lezon jaiotako eskale batek zioen moduan; 

"Ba hasieran, eskatu nahi dute baina ez dakite nola esaten den, nola eskatzen den, ez dakite zer 

eta nola idatzi kartela, nik beste bati lagundu behar izan nion, ulertu nuelako."  

Kontuan hartuta hiri ezezagun batean berriak direla, ez dituztela bertako ordutegiak, 

funtzionamenduak, baliabideak etab. ezagutzen, hauek eskatu eta lortu ahal izateko zailtasunak 

dauzkate. Hasiera batean noraezean dabiltza eta ez daukate laguntza handirik jasotzen gainontzeko 

jendearen partez, ez daukate inor bideratuko dituenik. Donostian bizi izan den batek, ordea 

behintzat kontrolatuko du honen guztiaren inguruan, nahiz eta batzuetan baliabide horien erabilera 

ezin eskuratu. Hortaz, prakitkotasunarekin jarraituz, Miguelek kontatzen digu testuinguru honetan 

zailtasunak izan zituela ez zekielako nola desplazatu leku batetik bestera eta informazio hori 

lortzearren denbora nahikoa eman behar izan zuela oinezkoei galdezka; 

“Una vez quería saber la hora del bus, no estaba pidiendo nada más, y tardé en encontrar a 

alguien que me contestara, porque los primeros me ignoraron.” 

Baliteke, ziurrenik, berak eskatzen zuen informazioa argi eta garbi seinaleztatua egotea, baina 

hizkuntza ez denean, oinarrizkoena ere zaila suertatzen da, eta bestelako esfortzuak egin behar dira 

oinarri horretara iristeko, kasu honetan, bestelako gaitasunez baliatu, adibidez; mimika edota 

keinuen bidez komunikazioa lortzen saiatzea. 

Hala ere bestelako kasu bat daukagu, Groseko estazioan zegoen azal beltzeko gizonari egindako 

behaketan ikusitakoaren harira esan dezakegu jendearekiko berotasun handiagoa bereganatzen 

zuela, begi bistakoa zen hainbat hizkuntza kontrolatzen zituela nahiz eta bertakoa ez izan, eta 

hauek guztiak bere onurarako erabiltzen zituen etengabe; ingelesez abesten zuen, euskaraz, 

gaztelaniaz eta frantsesez agurtu eta ematen zituen eskerrak. Honek guztia komunikazioa 

suposatzen du eta honek bakarrik gertutasun eta konfiantza minimo bat bermatzen du, eskale eta 

emale/oinezkoen artean. Honekin batera jendeak ez du horren arrotz hartzen pertsona horren 

presentzia, azkarrago ohitzen dira eta errazago txertatzen dute haien irudimenean, hala nola, 

oinezko baten esanetan; 

"Nik hau aspalditik ezagutzen dut, bueno ezagutu... ikusten dudanean agurtu eta dirua botatzen 

diot, baina jatorra eta alaia da, ulertzen diozu eta gainera euskaraz hitz egiten saiatzen da." 

 

OINEZKOEK USTE ETA EGITEN DUTENA 

Aurreko atalean komunikazioa landu dugu, honekin jarraituz, aipatutako behaketa honetan eta 

oinezkoei egindako elkarrizketetan ere ikus daitezke bestelako moduak komunikatzeko, hala nola; 

musika, jendeak askotan esan baitu hau komunikatzeko tresna unibertsala dela, guztiok 

baitugulako gure gizartean txertaturik, nahiz eta musika mota asko egon eta oso bestelakoak. 

Normalean jendeari musika gustatzen zaio, giroa alaitzeko tresna egokia da eta gainera eskaletasun 

egoeraren baitan ez da horren gaizki ikusten, ez baita besteak bezain “alferra”. Oinezko batek 

esandakoaren harira; 

"Joé... si... a mí ese me encanta, siempre con la guitarrita, es fácil de encontrar y ver, siempre está 

ahí si no es en Ondarreta, no sé, él al menos canta, ¿Sabes?, lo intenta." 

Eskale berari dirua botatako beste bati galdetzean;  

"Ez, honek ez du eskatzen, ematen du, eta guk egiten duguna eskertzea da, begi bistakoa da." 

Behaketaren baitan gazte batek bere lagunari egindako komentarioa ere aipatzekoa da, eskale 

honek konfiantza eta gertutasuna transmititzen duela erakusten duelarik;  

“¡Tú, ese es el puto amo…!”. 

Azkeneko esaldi hauetan ikus daiteke, oinezkoek eskale honen inguruan daukaten iritzia besteen 

inguruan daukatena baino “hobea” dela, onargarriago ikusten baitute honen jarrera. Azken finean 

sistemaren logikan finkatzen dute honakoa ere, eskale honek bestelako funtzio bat betetzen 

duelako; “zerbitzu bat ematen digu, besteek ez”. 

Eskaletasun egoeraren inguruko galdera orokorragoei dagokionez, oinezkoek eskaleen kopuruaren 

harira hurrengoa zioten; 

“Pues yo creo que son cada vez más, ya no te extraña, están en todas las esquinas, ya no puedes 

pasear sin ver alguno.”  

“Yo es que, soy de Gros, y eso está lleno de gente de fuera, y no sé, pues se ve más gente pidiendo, 

está como que bastante normalizado y al estar tan normalizado pues no sé… más gente lo hace” 

“Donostian? asko, bai, bai, asko, o sea… zonaldeak daude, batzuetan gutxiago, bestetan gehiago, 

baina orokorrean asko, esango nuke…” 

Hortaz, honen inguruan esan daiteke jendeak jada problematika hau bere iruditerian duela 

txertatua, bere egunerokoan ikusten duten egoera bat delako, eta azkenekoak esan bezala, gero eta 

normalizatuago dagoelako. Hala ere, galdetzerakoan ez dute kezka sentimendurik adierazi, 

jakinaren gainean daude eta egoera hau asimilatu eta onartu dutela esan genezake.  

Taldeen inguruan ere galdetu zitzaien;  

“No sé, yo los suelo ver de uno en uno” 

“A ver, es que yo creo que para pedir se ponen separados, y luego se juntarán con los otros, para 

otras cosas.” 

“Bakarka, normalean, bakarka. Igual ba bi-hiru nahiko gertu, baina haien artean bereizita.” 

Erantzun hauen arabera, ikus daiteke eskaletasun egoera bakardadearekin oso lotua dagoela, eta 

jendeak lotura hori barneratua duela. Onartzen da sistematikoki baztertuta dagoen multzo bat dela 

eta bakarrik bizitzera baldintzatuta daudela uste da, ez da kuestionatzen bakardade egoera hau. 

Bestetik, harremanak izatekotan, eskaletasun egoeran dauden beste batzuekin elkartzen dira, 

eskale ez diren pertsonekin dauzkaten hartu emanak mugatuak baitira, hauek ez dira “benetako” 

harreman estutzat hartzen. Esan genezake klase bat bezala direla kontsideratuak, “eskaleak 

eskaleekin” bestelako harremanak edukitzeko zilegitasun handirik ez balute bezala. 

Jarrerari dagokienez, oso anitzak dira, dirua botatzearen inguruan honakoak dauzkagu; 

“Sí, sí, yo les echo, claro, pobres… me imagino yo ahí y ¡uff! jajajá, imagínate que además no te 

echan, a ver… depende como es… también te lo digo… que, si me da mala espina, pues no.”  

“Pues la verdad que no suelo echarles, porque no sé... ¿si le echo a uno por qué no le voy a echar 

al siguiente? y si sigo así pues antes de dar la vuelta a la esquina ya me he arruinado jajajá, que 

quieres que te diga… lo haría, pero no soy un banco ¿sabes?”  

“Ba, baten bati bai, etxetik gertu daudenei, egunero ikusten ditudanak, ba ohitura hori hartu nuen 

eta txanponen bat baldin badut, ba normalean bai.”  

Botere harremana oso presente dago hiru jarreretan nahiz eta haien artean ezberdinak izan; 

lehenengoan “salbazioaren” izenean jokatzen duela dirudi, oinezko honek bi egoerak kontrako 

mutur gisa irudikatzen ditu; “ni hemen, bera hor” eta honen harira oso argi uzten du zeinek daukan 

pribilegioa eta zeinek burutzen du pribilegio hori ekintza horren baitan; bere da bestea “laguntzen” 

duena, besteak aurrera egingo balu bere laguntzari esker. Gainera, eskalearen tokian kokatzean 

(eta ez azalean) bere buruarengan pentsatzen du, eta ez eskalearengan. Bigarrenean, ikus daiteke 

nola oinezkoak ez du bere burua egoera horren kausaren parte ikusten, badirudi sistemari botatzen 

diola errua bera horren parte ez balitz bezala eta guztion erantzukizuna ez balitz bezala, ez da 

inplikatzen eta lasai jarraitzen du bere bidea. Hirugarrenean, oinezkoak sailkapen bat egiten du, 

gertukoenetik urruenekoetara, bere “konfort” gunean dagoenean (etxetik gertu, eroso sentitzen 

denean, esfortzu handirik suposatzen ez zaionean) “laguntzen” du, bertan dagoen horrek 

Donostiko beste puntan dagoenak baino gehiago mereziko balu bezala. Hala ere, hau ulertzekoa 

da, oso zabaldutako joera baita, norberak bere gertuko jendearekin duen tratua ere parametro 

hauetan sartuko litzateke.  

Bestelakoak ere entzun genituen, horren normaltasun handiarekin eramaten ez zituztenak;  

“Jo pues es que yo... lo paso mal, no quiero apartarles la mirada, pero si les miro, me piden y 

tampoco les quiero dar, no creo que sirva de mucho” 

“Niri asko eragiten dit egoera horretan pertsona bat ikusteak, ez daukat argi zer egin horren 

aurrean eta askotan ihes egiten dut…” 

Bi oinezko hauek esandakoaren harira, ondoriozta genezake egoera hauek urduritzen dituztela eta 

bere egoera “erosora” itzuli nahi dutela lehen bai lehen. Badakite jende zehatz bat egoera horretan 

dagoela baina ez dute guztiz normalizatua, ez dakite zer nolako aukera dauzkaten horri 

erantzuteko, haien aukeren artean bakarrik “dirua ematea” edo “ignoratzea”-renak ezagutzen 

dituzte, bestelakoak  zaizkie bururatzen (gerturatzea, konpainia egitea, harreman “paralelo” bat 

sortzea, “zer moduz? galdetzea”, zerbitzuen inguruko informazioa eskaintzea etab.”). 

Honekin lotuta, haiekin izandako harremanen inguruan galdetzean guztiek onartu zuten ez zutela 

hurbiltasun esperientziarik eduki, baten batek dirua botatzetik haratago hizketaldiren bat eduki 

zuela aipatu zigun, baina gehiegi luzatu gabe eta guztiz eroso sentitu gabe. Zentzu honetan, argi 

ikusten da botere harremana, horrelako interakzioetan ere, mantentzen ohi dela, sortzen den 

espazioa ez da oinezkoen gustukoa, esfortzua eskatzen die eta interakzioak ez dituela hitzak 

gainditzen, ez dago kontaktu fisikorik (besarkada, muxu, laztan etab.) eta bi posizioen arteko 

mugak oso zurruna izaten jarraitzen du. 

6. ONDORIOAK 

Orokorrean ikusi izan dugu ikertutako eskale etorkin hauek Donostiako kaleetan dabiltzala dirua 

eskatzen bizitza hobe bat lortzeko helburuarekin. Jakin ahal izan dugun bezala, guztiek espero 

zuten baino baldintza txarragotan bizi dira, hau da, estatu espainiarrak eskainiko zizkien bizi 

baldintzak espero zuten baino txarragoak dira. Haiek Donostiara etortzean, bizitza hobe batekin 

topo egingo zutela espero zuten, hau da, lan batekin, etxe batekin, osasun on batekin…, baina 

mitoa gainean erori zitzaien. Gainera, eskaletasun egoera horretatik lortzen duten dirua oso 

murritza da eta haiekin hitz egiten ikusi izan dugun moduan, askotan barneko erronka izan dute 

dirua janarian edo bizioetan (drogak, tabakoa, alkohola, kafea…) gastatzearen inguruan. 

Dena dela, ez dute bertatik aterako diren esperantza galdu, gehienen etorkizun idilikoa bertatik 

ateratzea delarik. 

Bestalde, ikusi izan dugu bakardadea eskaletasun egoerari lotua izan dela askotan, bazterketa 

sozialak dakarren ondorio zuzenetako bat balitz bezala; jendeak pertsona bakartiak bezala 

definitzen ditu eskaleak. Hala ere, komunitatearen ideia garatu izan dute haien artean, baina aldi 

berean oso independenteak dira elkarrekiko. Hau da, behatu ahal izan dugun bezala, bakoitzak toki 

zehatz batean jartzen da, beste eskaleengandik bananduta, baina denak komunitate berdinaren 

parte dira, eskaleen komunitatearenak, alegia. Modu honetan, analisian azaldu izan den era berean, 

laguntza eskaintzen diote elkarri, behar izanez gero. Hortaz, harremanak haien artean sortu eta 

garatzen dira, baina hauek ez dute komunitatea gainditzen, hots, egoera antzekoan ez dauden 

pertsonekin daukaten tratua oso bestelakoa dela azpimarratzekoa da. 

Honen haritik, esan beharra dago gehienak ez direla lanbide batean aritzen, baina aipatu beharra 

dago gutxiengo batek dirua eskatzea edo zaborretik janaria, arropa eta abarrekoak biltzea lan 

bezala hartzen dutela.   



36 
 

Kontuan harturik eskaleak leku publikoetan jartzen direla ahalik eta diru gehien lortzeko asmoz, 

bertatik paseatzen dabilen jendeak eskaleekiko hartzen duen jarrera axolagabekeriazkoa dela 

behatu ahal izan dugu. Hau da, ez dituzte begiratzen eta ezikusiarena egiten dute, bertan egongo 

ez balira bezala, behin eta berriz axolagabetasuna aurkeztuz. Aitzitik, umeak eskaleak begiratzen 

geratzen dira, bertan zer egiten dute galdetuz eta honekin batera, analisian azaldu den moduan, 

adin nagusiko pertsonak, aiton-amonak orokorrean, axolagabetasunaren jarrera hori alde batera 

uzten dute eta erreparorik gabe eskaleak begiratzen jartzen dira. Ikusi izan dugu, dirua ematen dien 

jendea ere badagoela, baina ekintza horretik haratagoko inplikaziorik ez dago. Modu honetan, kasu 

guztietan “haiek eta gu” bereizketa oso zurruna da, etengabe haiek maila-baxuago batean kokatuz. 

Eskale guztien egunerokoa gogorra den arren, ondorioztatu dugu etorkinek aukera handiago dutela 

egoera horretan amaitzeko (nahiz eta krisiarekin hemengoak ugaritu diren); eta egoera horretan 

daudenean ere zailtasun gehigarrian dituztela, ez baitute ez lurraldea, ez jendea, ez eta hizkuntza 

ezagutzen. Beraz, lan honekin ikusi izan dugu Donostiako eskale immigranteek bizi duten egoera 

oso txarra dela, osasun baldintzak, elikagai kopurua, lo egiteko baldintzak oso murritzak direlarik. 

Gainera, kanpotik jasotzen dituzten laguntzak izan arren, egoera latz horretatik ateratzeko ez zaie 

nahikoa. Ondorioz, haien egunerokotasuna etengabeko borroka bat da bizitza hobe bat lortu ahal 

izateko. 

●  

8. ERANSKINAK  

ELKARRIZKETEN GIDOIAK:  

● OINEZKOEI EGINDAKO GALDETEGIAREN GIDOIA: 

- Esango zenuke zure auzoan dauden eskale kopurua handia dela?  

- Eskatzen dagoen jende berdina ikusten duzu egunerokotasunean edo lekuz aldatzen direla 

esango zenuke?  

- Normalean taldeka edo bakarka ikusten dituzu? 

- Zerbaiten truke eskatu egiten dute? (musika jo, objektuak saldu…) 

- Izan al duzu haiekiko hurbiltasun esperientziarik?  

- Zer iritzi duzu haien inguruan? Zergatik? 

- Zer erreakzio duzue haiekiko? Zergatik? 

- Haiek begiratu 

- Beste alde batera begiratu 

- Azkarrago joan 

- Agurtu 

- Dirua eman 

❖ Besterik? 

ESKALEEI EGINDAKO ELKARRIZKETEN GIDOIA: 

● IBILBIDEA: 

- Zer ibilbide izan duten; nola heldu diren egoera horretara... 

○ Eskale egoeran egon aurretik izandako enplegurik? 

○ Atzerriko herrialdetik haien erabaki propioaz etorri dira edo familiak bultzaturik? 

(euren gurasoak lehenik etorri zirelako…) 

● BIZIMODUA: 

- Zein da haien egunerokotasuna? 

○ Non egiten dute lo? 

○ Noiz eskatu? (ordu zehatzak daude?) Zertarako? (jateko, bestelakorik erosteko…) 

- Eskatzeko ohiturak 

○ Zer egin ohi dute? (Eskatu, agurtu, beti leku berdinean, kartel batean euren egoera 

azaldurik…)  

- Eskatzearen ulerkera 

○ Behin behineko alternatiba edo bizibide gisa ulertzen dute?  

● HARREMANAK: 

- Beste eskaleekiko: 

○ Elkar ezagutzen dute?  

○ Dirua partekatu, lekuak banatu…? 

- Oinezkoekin 

○ Zer nolako tratua jasotzen eta ematen dute?  

○ Baten batekin harremana eratu izan al dute? 

● OZTOPOAK 

- Poliziarekin arazoak izan dituzte? Zeintzuk? 

● ESKALETASUNA eta IMMIGRAZIOA: 

- Etorkin izateak zailtasun bereziak suposatu dizkie? Zeintzuk? 

ARGAZKIAK: 

 

   


